
 پوختە:

بە سوودوەرگرتن لە پرنسیپەکانی قوتابخانەی بەراوردکاری فەڕەنسی بەناونیشانی ئەم لێکۆڵینەوەيە هەوڵێکی بەراوردکاريیانەيە 

))کاريگەريی ڕۆمانی "بەفر"ی ئۆرهان پاموک لەسەر ڕۆمانی "غەزەلنوس و باغەکانی خەياڵ"ی بەختیار عەلی((. هەرچی ڕۆمانی 

وەرگێڕدراوەتە سەر زمانی کوردی. هەرچی  2007ی و بە زمانی تورکی و لە وڵاتی تورکیا بڵاوکراوەتەوە و ساڵ 2002"بەفر"ە ساڵی 

و بە زمانی کوردی لە کوردستان بڵاوکراوەتەوە. ديارە ئەم پرۆسەی بەراوردکردن و ڕووی  2008ڕۆمانی "غەزەلنوس"يشە ساڵی 

و لايەنێکی کاريگەريیەش بە نموونەی هەردوو کارەکتەری غوربەتی "کا"و "زوهدی شازەمان" نیشانمان داوە، کە لە چەند گۆشە 

جیاوازی ڕەگەزی وەک: شوێن و کات و ديالۆگ و ڕووداو و وەسف و...هتددا خستوومانەتەڕوو. لەو چوارچێوەيەشدا بەڵگەی زانستی 

 و نموونەی پێويست لە هەردوو دەقی ڕۆمانەکانمان هێناوەتەوە و شیکاريی پێويست و زانستیمان بۆ ڕووی لێکچوونیان کردووە.
 

 بەراوردکاری، کاريگەری، لێکچوون.ڕۆمان،  :کليلە وشە
 

 :الملخص

لك الجوانب السردية الاخری: ذوك ةو الفكري ةیرات الفنیث_ التا ةالمقارن ةللدراسات الادبی يور الفرنسظ_ و من المن ثيعالج هذا البح      

المعروف اورهان باموك و انعكاسها بشكل  يللكاتب الترك 1"2002لج _ ثلرواية " ال ةالرئیسی ة، الحوار و مواقف الشخصی ثكالحد

 بختیار علي.  ي" للكاتب الكرد 2008الخیال_ ضعلی الشخصیة الرئیسیة فی رواية " كاتب الغزل و ريا يلآح و ضوا

لمعاناة ا ةح و اوجە الشبە بین الشخصیتین و نوعیضیر الواثوعی التاضالدامغة و بیننا بالتحلیل المو ةبالادل يا الراذحاولنا توثیق ه

 ءاضالمكان و ف ةابقطتتجسد فی اغترابهما و عودتهما الی ديارهما و وقوعهما فی حب امراتین متشابهتین الی حد كبیر، ناهیك عن م يالت

و  ةصدف ضاخری، يستبعد القارئ ان يكون كل هذا مح ةفنی ةو مشاهد سردي يلین و النسیج الحوارطتواجە الب يوالمشاكل الت ثالاحدا

 .ير او استیعاب ابداعطالخوا يتداع
 

 ، التشابە.یرثالتا، المقارن، الأدب روايةال :الکلمات المفتاحية
 

 ين:ثمن مبح ثیتالف البح

 للادب المقارن. ةالفرنسی ةللمدرس ةر وفق المفاهیم الجوهريثیر و التاثالتا ةاهرظتبئیر  -1

 ةرواي ةرسم ملامح شخصی ي_ كا ، ف ةباموك الرئیسی ةرواي ةح لشخصیضیر الواثهار اوجە الشبە بین الروايتین و بالاخص التاظا -2

 شازمان.                يبختیار _ زهد

 فی الروايتین و لیست  الروايتین ككل. ةالرئیسی ةیر يدور بالاخص حول الشخصیثالختام  توصلنا الی استنتاج مفاده  بان التا يو ف

 

 

                                                           
 .2007إن الرواية مترجمة إلی اللغة الکردية في عام   -1

 كـاريگـەريی ڕۆمــانی "بــەفـر"ی ئۆرهــان پـامـوك

 لــەسـەر ڕۆمـانی "غــەزەلنوس و بـاغـەكانی خـەيـاڵ"ی  بــەختیـار عـەلی

 

 

 

 

  بێســتون عـــارف عـــەزيز
 

 ، سلێمانی، عێراقزانكۆی سلێمانیی، كۆلێژی پەروەردەی بنەڕەت، بەشی زمانی كوردی

 سلێمانی، سلێمانی، عێراق -جیهانبەشی وەرگێڕان، زانكۆی 
 

Email: bestum.aziz@univsul.edu.iq 

 

 

 

 

http://dx.doi.org/10.25098/6.1.3
mailto:bestum.aziz@univsul.edu.iq


 55-36ص:                                 الـســليمانية   –المجلة العلمية لجامعة جيـهان                             

   2022حزيران ،  (1)العدد –( 6)المجلد                                      
ISSN 2520-7377 (Online), ISSN 2520-5102 (Print)                               

 

  DOI: http://dx.doi.org/10.25098/6.1.3 
 37 

     Distributed under the terms and conditions of the License 4.0 (CC BY-NC-ND 4.0) 

 

Abstract:  

This comparative research is based upon French disciplinary methods. The research contrasts and 

analyzes the main characters of two texts, and how one character has influenced the character of the 

other text. The research portrays how the protagonist in Orhan Pamuks “The Snow”, written in 2002 

(translated in to Kurdish 2007) has had an influence on the main character in Bakhtyar Alis “The 

Ghazal writer and the gardens of Imagination”, which was written in 2008. The reader can easily 

detect the similar aspects between the two stories; the return to their homelands after continuous 

immigration, and the same experiences both characters have gone through. A specific event, is when 

both characters have corresponding housing situations.  Another is the lovers they both have. One 

falls in love with the hotel keepers daughter, the other falls in love with the hotel keepers wife. The 

analogy entails other literary similarities such as: theme, dialogue, description, and in particular 

narrative technique. 
 

This influence doesnt regard the whole novel, only those particular aspects that are ‘heavily similar 

to both main characters of the novel. Its evident that “The Ghazel writer and the garden of 

imagination” ‘s main character has substantially been adapted and borrowed from “The Snow” ‘s 

protagonist. 
 

Key words: novel, comparative literature, impact, Similarity.    

 پـێشــەكـی:

كاريگەری و كارلێككردن، سوودوەرگرتن و چوونەناويەكی دەقەكان مێژوويیەكی كۆنی هەيە، بەقەد مێژووی لەدايكبوونی 

ئەم پرۆسەيەش بەپێی سەردەم و قۆناغە جیاجیاكانی مێژووی ئەدەب گۆڕانی گەوهەريیان بەسەردا  دەقەكان كۆنە. هۆيەكانی نێوەندی

هاتووە. خەياڵ و بیری بەرزی مرۆڤانە و ناوەڕۆك و مۆتیڤی داهێنەرانە، كە بە ئاستێكی هونەريی بەرز و تەكنیك و بونیاد و 

ەكەی خۆی دەبەزێنێت و دەبێتە كانگای سروش بۆ ئەدەب و ستايڵێكی باڵا دەربڕابن، سنووری جوگرافیی وڵاتە بەرهەمهاتوو

كولتوور و ڕۆشنبیريی میللەتانی تريش، تا وای لێ دێت مۆركێكی جیهانی وەردەگرێت. لەم ڕوانگەيەشەوە ناونیشانی 

ەختیار لێكۆڵینەوەكەمان لە: )كاريگەريی ڕۆمانی "بەفر"ی ئۆرهان پامۆك لەسەر ڕۆمانی "غەزەلنوس و باغەكانی خەياڵ"ی ب

لاپەڕەی ناو دوو ڕۆمانی جیاواز  كە بەگشتی كاركردنە لەسەر  1226عەلییە(. ئەم لێكۆڵینەوەيە كاركردنە لەسەر بەراوردكاريی 

هەڵبژاردەيەك لە كاريگەريی ئەو بیر، ڕووداو، ديالۆگ، وەسف و وێنە لێكچوانەی كە كارەكتەری سەرەكیی ڕۆمانی "بەفر" )كــا( 

كتەرە سەرەكییەكانی ڕۆمانی "غەزەلنوس و باغەكانی خەياڵ" )زوهدی شازەمان( دايناوە. ديارە ئەمەش بە لەسەر يەكێك لە كارە

 ڕەچاوكردنی ناوەندی ئەو كاريگەريیە و هێنانەوەی بەڵگەی زانستیی بۆ شیكردنەوە و لێكدانەوە بەراوردكاريیەكەمان.

هۆی هەڵبژاردنی ئەم بابەتە دەگەڕێتەوە بۆ كەمیی بەراوردكردنی ڕۆمانی كوردی  هۆكاری هەڵبژاردنی ناونيشانی لێكۆڵينەوەكە:

بە ڕۆمانی جیهانی و دۆزينەوەی كاريگەری و ڕووی لێكچوونیان لە ڕوانگەی وەرگرتن و خواستنی هەندێك لەو بابەت و 

پەيوەنديیە شاراوە و نەوتراوەكانی  تەكنیكانەی كە ڕۆمانی كوردی لە ڕۆمانی جیهانیی خواستووە. لێرەشەوە دەمانەوێ بگەينە

هەردوو ڕۆمانی "بەفر" و "غەزەلنوس و باغەكانی خەياڵ"، كە نموونە پراكتیكییەكانمان لەو دوو ڕۆمانە و بەنموونەی جووت 

كارەكتەری غوربەتی "كا" و "زوهدی شازەمان" وەرگرتووە، تا بزانین ئاستی كاريگەريی ڕۆمانی "بەفر" لەسەر ڕۆمانی 

 نوس و باغەكانی خەياڵ" چەندە و چییە و چۆنە؟!."غەزەل

ئامانجی ئەم لێکۆڵینەوەيە بريتییە لە خستنەسەر و زيادکردنی لێکۆڵینەوە بەراوردکاريیە ئەکاديمییەکان بە  ئامانجی لێکۆڵينەوەکە:

يە کارکردن لەسەر زمانی کوردی و بەستنەوەی لینکی پەيوەندی ڕۆمانی کوردی بە ڕۆمانی جیهانییەوە، چونکە وەک ئاشکرا

 ڕۆمان بە میتۆدی بەراوردکاری لە ناوەندە ئەکاديمی و زانستییەکاندا کەمە و ئامانجمان گەشەکردنی زياتری ئەم بوارەيە.

بەتايبەتی قوتابخانەی بەراوردكاريی فەڕەنسی  -لەم لێكۆڵینەوەيەدا سوودمان لە میتۆدی بەراوردكاری ميتۆدی لێكۆڵينەوەكە:

 وەرگرتووە.

بەگشتی ئەم لێکۆڵینەوەيە کارکردنە لەسەر دوو ڕۆمانی سەر بە دوو ئەدەبیاتی جیاوازی دوو  و مەودای لێکۆڵينەوەکە: سنور

 نەتەوەی جیاواز کە ئەوانیش ڕۆمانی "بەفر"ی ئۆرهان پاموک و ڕۆمانی "غەزەلنوس و بەغەکانی خەياڵ"ی بەختیار عەلییە.

ی هەردوو ڕۆمانەکە و هەوڵدان بۆ چۆنێتی سنووربەند کردنییان بەتايبەت لە زۆری ژمارەی لاپەڕەکانگرفتی لێکۆڵينەوەکە: 

 دۆزينەوەی ڕووی کاريگەريیەکان لە پرۆسە بەراوردکاريیەکاندا.

ئەم لێكۆڵینەوەيە لە پێشەكییەك و دوو بەش و ئەنجام پێكهاتووە، بەجۆرێك كە بەشی يەكەم تەرخانكراوە  بەشەكانی لێكۆڵينەوەكە:

رنگی پەيوەست بە بابەتەكەمان، ئەوانیش: ئەدەبی بەراوردكاری و چوونەناويەكی دەقەكان، دياردەی كاريگەری، بۆ سێ خاڵی گ

قوتابخانەی بەراوردكاريی فەڕەنسی و پرينسیپەكانی. بەشی دووەمیش تەرخانكراوە بۆ كاريگەريی ڕۆمانی "بەفر"ی ئۆرهان 

ەختیار عەلی، بە نموونەی هەردوو كارەكتەری غوربەتی "كا" و پاموك لەسەر ڕۆمانی "غەزەلنوس و باغەكانی خەياڵ"ی ب

"زوهدی شازەمان". لێرەشەوە تیشكمان خستووتە سەر چەمك و پێناسە و تێگەيشتنە جیا جیاكان لەسەر دياردەی غوربەت و 

ستووەتەوە. لە كۆتايیشدا گەڕانەوە، پاشان ئاڕاستەی لێكۆڵینەوەكەمان بەرەو نموونە پراكتیكییەكانی جوت كارەكتەری غوربەتی گوا

، لەگەڵ بە چەند خاڵێك گرنگترين ئەو ئەنجامانە خراونەتەڕوو، كە لە شیكردنەوە و پرۆسەی بەراوردكردنەكەدا بەدەستهێنراون

پۆلێنکردنی لیستی سەرچاوە بەکارهاتووەکان بە سیستەمی هارڤارد و بە پێنج زمانی کوردی و عەرەبی و فارسی و ئینگلیزی و 

  تورکی.

 تيۆریایەک لەسەر ئەدەبی بەراوردکاری و دیاردەی کاریگەرییبــەشــی یــەكـەم/ 

 ئەدەبی بەراوردكاری و  دروستبوونی پەیوەندی و چوونەناویەكی دەقەكان -1

 ئەدەبی بەراوردكاری لقە زانستێكی نوێی دونیای ئەدەبناسییە، بەرهەمی گەشەسەندنی لێكۆڵینەوە ئەدەبییەكانی سەردەمی نوێیە،

ڕاستەوخۆ گرێدراوە بە هەردوو جەمسەری ئەدەبی نەتەوەيی و ئەدەبی جیهانییەوە، بەگشتی گرنگی بە پەيوەندی و لێكچوونی 

ئەدەبیی نێوان نەتەوە جیاوازەكان دەدات، لەسەر بنەمای دۆزينەوەی سەرچاوەی كاريگەری و كەوتنە بەر كاريگەری. بەشێوەيەكی 

لە زانكۆی  1827تەوە بۆ نیوەی يەكەمی سەدەی نۆزدەيەم ))كاتێك ڤێلمانی فەڕەنسی لە ساڵی زانستی سەرەتای سەرهەڵدانی دەگەڕێ

. دەتوانین بڵێین ئەدەبی بەراوردكاری يەكێكە لە شێوەكانی (13، 1978)گەردی: )سۆربۆن( لە محازەرەكانیدا بەكاريهێنا((

جیاوازی و لێكچوونی نێوان دياردە ئەدەبییەكانی گەلانی جیاواز لێكۆڵینەوەی ئەدەبی كە ))لە پەيوەندی ئەدەبی جیهانی دەكۆڵێتەوە و 

دەستنیشان دەكات، لێكچوونی فاكتە ئەدەبییەكان لەوەيە كە لەسەر بنەمای نزيكی و وەكیەكیی باری كولتووريی كۆمەڵەكان و 

راوردكاری بريتییە لە لێكۆڵینەوە لە . هەندێكی تر پێیان وايە ئەدەبی بە(7، 2011)ديما: پەيوەنديی ئەدەبی و ڕۆشنبیريیەكان بێت((

مێژووی پەيوەنديیەكانی ئەدەبی جیهانی، كە ئەدەبی بەراوردكاری لە سنوورەكانی زمانەوانی ياخود نەتەوەيیدا دەبوژێنێتەوە، لە 

 پرۆسەكانی ئاڵوگۆڕی بابەتەكان و هزرەكان و كتێبەكاندا، يان هەستەكانی نێوان دوو ئەدەب يان زياتر و شوێنپێیان

 .(37، 1978)غويار: هەڵدەگرێت

ئەلیكساندەر ديما لە كتێبی )چەمكەكانی ئەدەبی بەراوردكاری(دا بەم شێوەيە پێناسەی ئەدەبی بەراوردكاری دەكات: پەيوەندی 

ناوەڕۆكی ئەدەبی گەلانە، ئەوە ئەو هەموو بابەت و هەست و نەست و وێنەی هونەری و ناسكوێژيیە دەگرێتە خۆی، كە 

دياردە ئەدەبییەكە دياريدەكەن. دواتر ئەم زانايە دوو زاراوەی بنەڕەتی دياريدەكات كە "سەرچاوە، بنەوان" و ستروكتووری 

"كارتێكردن"ن و ئەمانە بە لايەنێكی زۆر گرنگی ئەدەبی بەراوردكاری لە قەڵەم دەدات، بەهۆی بەكارهێنانی ئەم دوو زاراوەيەوە 

 .(8، 2006)محمد"د": ەمێك دياريبكەيندەتوانین سیمای هاوبەش يان جیای هەر بەره

لە كتێبی ))ئەدەبی بەراوردكاری((دا پێناسەيەكی سنوورداری ئەم ئەدەبە دەكات و دەڵێت: ))ئەدەبی  1931ڤان تیگم ساڵی 

ب بێت بەراوردكاری بەزۆری لە پەيوەنديیەكی دوالتی دەكۆڵێتەوە، واتە: پەيوەنديی نێوان دوو ڕەگەز، جا ئەو دوو ڕەگەزە دوو كتێ

. يان لە (51، 2011)ئەسوەد: يان دوو نووسەر ياخود كۆمەڵێ كتێب و كۆمەڵێ نووسەر ياخود تەواوی ئەدەبی دوو نەتەوە((

شوێنێكی تردا دەڵێت: ))ئەدەبی بەراوردكاری لێكۆڵینەوەيە لە كاريگەری و كارلێككراوەكان، هەموو ئەنجامەكانی مێژووی ئەدەبی 

ئەدەبەكانی تريش دەگرێتەوە، بۆ خستنەپاڵ يەك و كۆكردنەوەيان لە چوارچێوەی مێژووی ئەدەبی نەتەوەيی و مێژووی 

 .(5، 2001)کاظم"د"، گشتیدا((

جێی سەرنجە زۆربەی ئەو پێناسانەی بۆ ئەدەبی بەراوردكاری كراون، جەخت لە چەمك و جەمسەری دووانەيی و خودی پرۆسەی 

ەكییە بۆ هاتنەئارای ئەدەبی بەراوردكاری. بەراورد پرۆسەيەكی تێكڕژاو و ئاڵۆزە، بەراوردكردن دەكەنەوە، كە كۆڵەكەی سەر

گەڕانێكی ڕاستەوخۆيە بەدوای هێڵی كاريگەری و سیمای هاوبەشدا، ديارە ئەمەش پەيوەستە بە شیكاريی وردی توێژەر و ڕامان 

 لە پێكهاتە ناوەكییەكانی دەق.

اكردنەوەی بابەتی ڕەسەن لە بابەتی وەرگیراو، ئاشكراكردنی هەموو جۆرە پرۆسەی بەراوردكاری هۆكارێكی بەهێزە بۆ جی

تۆوێكی بیانییە لە بەرهەمی نەتەوەيیدا دوای دياريكردنی لايەنەكانی كاريگەری، تەنیا ڕێگەيەكیشە بۆ دەستنیشانكردنی ئاستی 

يەكی گشتییان هەيە، واتە بەراوردی داهێنان و ڕێژەی لاسايكردنەوەی هەر بەرهەمێكی ئەدەبی. هەندێك بەراورد چوارچێوە

سەرجەم بنەما هونەريیەكانی دوو دەقی ئەدەبیی زمان جیاواز دەكات، هەندێكی ديكەيان لەنێوان دوو دەقی ئەدەبی زمان جیاوازدا  

 تەنها گۆشەنیگايەك وەردەگرن، بۆ ئەوەی زياتر تیشك بخەنە سەر سروشتی بنەما هونەريیەكەی نێو ئەو گۆشەنیگايە، وەك

بەراوردكردنی زمانی شیعری لای دوو شاعیر، يان بەراوردكردنی ڕووداوی نێو چیرۆكی دوو چیرۆكنووس، يان بەراوردكردنی 

 .  (56، 2011)گەرمیانی"د": كارەكتەری نێو ڕۆمانی دوو ڕۆماننووس

ڕەوەی زەمەندا سەرچاوەكانی پەيوەندی و كاريگەريش بە چەند شێوەيەكی وا دەبن، كە لەگەڵ بەرەوپێشچوون و ڕەو

گۆڕانكاريیان بەسەردا دێت، لەوانە: جەنگەكان، مسیۆنێرە ئايینییەكان، گەشتكردن، بازرگانی، يانەی ئەدەبی و تێكەڵبوونی 

لە سەردەمی نوێشدا بەهۆی . (17، 2011کەفائی:  -330)هیلال: بدون سنة، نووسەران، وەرگێڕان، ئاڵوگۆڕی نامەيی و... هتد

ەکنەلۆژيیەکان گەلێک ڕێگای تر بۆ پەيوەندی و کاريگەری و کەوتنەبەر کاريگەری هاتوونەتەئاراوە گەشەی ئەلیکترۆنی و ت

لەوانە: سۆشیال میديا و ئینتەرنێت و گرنگیدانی زياتر بە بواری وەرگێڕان و زمان فێربوون و ئاسانی بەريەککەوتنەکان، ئەمە 

بەرنامە و پرۆگرامی ئەلیکترۆنی پێشکەوتوو، گەشە و فەراهەمکردنی  جگە لە گەشەی ئینتەرنێت و کۆنفرانسە نێودەوڵەتییەکان و

هۆيەکانی گواستنەوە کە وايانکردووە زياتر لە سەردەمانی پێشوو ئەدەبیاتی نەتەوە جیاوازەکان بەئاگابن لە يەکدی و ئاڵوگۆڕ و 

 سوودی زياتر لەيەکدی ببینن.

نی ڕووی لێكچوونی دەقەكان دەمانبات، چونكە ))خودی توێژينەوەی باسكردنی بابەتی بەراوردكاريی ڕاستەوخۆ بەرەو باسكرد

(. گرنگیدان بەدياردەی 163، 2010بەراوردكاريی بە پلەی يەكەم بەدوای لێكچوونی قووڵ و بناغەداردا دەگەڕێ(()هاڵبێرگ: 

لە يۆنان و ڕۆمان ئەو بابەتانەی هەر لەدێر زەمانەوە . ))لێكچوونیش لە مێژووی ئەدەبی جیهانیدا پێشینەيەكی دوور و درێژی هەيە

لەنێوان بەرهەمی شاعیرێك لەگەڵ شاعیرێكی تر لێكچوون لەنێوانیاندا هەبوو بێت، لای خۆيان تۆماريان دەكرد. كەواتە بابەتی 

ە لە بەراوردكردن يەكێكە لە كۆنترين بابەتەكانی ڕەخنەی ئەدەبی و لەمێژووی ئەدەبی میللەتاندا ڕەنگیداوەتەوە، هەر بۆ نموون

ئەدەبیاتی يۆناندا شانۆنامەی "بۆقەكان"ی ئەرستۆڤانس كۆنترين نموونەی ئەم بابەتەيە لە مێژووی يۆناندا، لەم شانۆنامەيەدا 

و ئەسخیلۆس  Euripidesئەرستۆڤانس دوو تراژيديانووسی بەناوبانگی يۆنانی بەيەكتری بەراورد دەكات، ئەوانیش: )يۆربیدس 

Aeshylesزرين وردەكەشیدا ئەسخیلۆسی لا پەسەندترەو  يۆربیدس دەداتە بەر ڕەخنەو نەشتەری هەجوو(((ن، لە كۆتايی بەرا(

. كەواتە دەتوانین بڵێین هەر لە سەرەتاوە خاڵی جەوهەری لە پرۆسەی بەراوردكردندا بريتیبووە لە (174-146، 1388کوب"د": 

 ووری بەراوردكردنەكە دەيگرێتەوە.هەڵسەنگاندن و نرخدانان و پەسەندكردنی لايەنێك لەو لايەنانەی سن
 

ئەدەب و كولتووری هیچ نەتەوەيەك خاڵی نییە لە چێژ و سوودوەرگرتن لە كولتوور و ئەدەبی نەتەوەكانی تر، چونكە خاڵی 

سەرەكیی گەشەكردن و پێشكەوتنی هەر ئەدەبێك كرانەوەيەتی بەڕووی ئەدەبیاتی جیهانی و كاريگەربوونیەتی بەچەمك و پەيامە 

ايەتییەكانی ئەوان، مێژووی ئەدەبی جیهانیش ئەوەی سەلماندووە كاريگەری و سوودوەرگرتن لە ئەزموونی ئەدەبی میللەتانی مرۆڤ

ڕەنگدانەوەی  تر، دەبێتە هۆی فراوانبوونی ئاستی گەشە و دونیابینینیی ئەديبانی ئەو میللەتە، كە دواجار بەشێوە و بەرگێكی نوێ

ەبییەكانیاندا دەبێت. ))هەبوونی كاريگەريی ئەدەبێك لەسەر ئەدەبێكی تر بە هیچ شێوەيەك مانای كاڵ يان تۆخی لە بەرهەمە ئەد

سووكی و بێبايەخی ئەدەبی كارتێكراو ناگەيەنێت، بۆيە كاركردن لەم كايەيەدا نەك هەر نەرێ لەخۆ ناگرێت، بەڵكو بەپێچەوانەوە 

ريشمان دەكات بۆ ئەوەی لە ڕەوتی ڕاڤەكردن و لێكدانەوەی هەم هاوبەشی و هاوهزريی  مرۆڤەكان دەردەخات، هەم هاوكا

، چونكە ئەدەبی بەراوردكاری (119، 2012(()عەبدولغەفور"د": بەرهەمەكانماندا بتوانین باشتر لە ناوەڕۆك و هەناويان تێبگەين

اڤەكردنی كۆتايیشدا بگاتە بابەت و ))لێكۆڵینەوە لە كارلێكی نێوان دەقەكان دەكات تا لە ڕێگايانەوە بگاتە بنەمای هزرەكان و لە ڕ

 . (167، 1997(()ماضي"د": شتی هاوبەشی مرۆڤايەتی

دۆزينەوەی ڕووی لێكچوونی دەقەكان بەرەو سێ جەمسەری داهێنانی ئەدەبیمان دەبات، ئەوانیش بريتین لە: )نووسەر ـ دەق ـ 

ەيەكی بەدوايەكداهاتووی ڕێكخراوە، پەيوەندی بە خوێنەر(. كاريگەربوونی نووسەران بەيەكتری و چوونەناويەكی دەقەكان پرۆس

ئاستی مەعريفی و ئەزموون و خوێندنەوەی نووسەرەوە هەيە، نووسەر تا چەند پاشخانی مەعريفی و ئەدەبی دەوڵەمەند بێت، 

ر دەكەوێتە ))نووسەر پێش هەموو شتێك خوێنەرە، كەم تا زۆ .ڕەنگدانەوەی لەسەر دەوڵەمەندبوونی جیهانبینی بەرهەمەكەی دەبێت

ژێر كارتێكردنی بەرهەمە ئەدەبییەكانی پێش خۆی و سەردەمی خۆشی، ئەو بەرهەمانەش خۆماڵی بن يان بیانی، ئەمەش دياردەيەك 

نییە كە پەيوەندی بە كاتێكی تايبەتەوە هەبێت، ياخود تەنیا هاوملی كۆمەڵێك نووسەر بێت و لە بەرهەمی ئەدەبی كۆمەڵێكی 

بەپێچەوانەوە لە هەموو سەردەمێكدا و لە هەموو نەتەوەيەكدا ئەو دياردەيە بەرچاو دەكەوێت، لە سنووری  دياريكراودا بێت، بەڵكو

. كەواتە دەق سەرباری سیمای جیاكاری خۆی، هەڵگری (67، 1981)عەلی: تايبەتی خۆيدا بە كارێكی ڕەوا لە قەڵەم دەدرێت((

وونەناويەكەی دەقەكانیش كاريگەريی خراپ لە ڕەسەنايەتی دەق ناكات، گەلێك سیمای دەقەكانی پێش خۆشیەتی. ئەم تێكەڵكردن و چ

چونكە ئەوەی لە بونیادی دەقدا ڕوونە و ساغبووەتەوە، ئەوەيە  هیچ دەقێك نییە سەد لە سەد سەربەخۆ بێت و كەم تا زۆر كاريگەريی 

)ڕۆژبەيانی: نییە، بەڵكو موڵكی هەمووانە(( هیچ دەقێكی ديكەی بەسەرەوە نەبێت، )سۆلێر( لەم بارەوە دەڵێت: ))دەق موڵكی كەس

. ئەمەش ئەوە ناگەيەنێت دەق ببێتە ئامێری وتنەوەی دەقەكانی تر، هەمان سەدا و ڕوانین و دونیابینی ئەوان (89، 2008

و مەبەستی نوێ دووبارەبكاتەوە، بەڵكو دەبێت پاڵپشتیی ئەو دەقانە و تێكەڵاوبوونیان ببێتە هەوێنی دروستكردنی فەزايەك، كە پەيام 

 لەخۆبگرێت.

ئەگەر دەق لەڕێگەی تێكڕژان و تێكەڵەی دەقەكانی ترەوە بونیادنرابێت، واتە لە كۆ دەقێكەوە هاتبێت بۆ پێكهێنانی تاكە دەقێك، 

ی ئەوا دەبێت دەرئەنجامەكەشی گەڕانەوە بێت بۆ ئەو كۆ دەقە، كە لەلايەن هەمووانی خوێنەرەوە بەپێی پاشخانی ڕۆشنبیری و ئاست

تێگەيشتنیان پەی بە لايەنێك لە لايەنەكانی ئەو كۆ دەقە دەبرێت. ))هەموو تێكستێك مێژووی هەيە، لە تێكستێكی ترەوە دێت، لە 

ديالۆگەوە لەگەڵ تێكستی تردا لەدايك دەبێت. هۆشیاريی ناو هەموو تێكستێك درێژكراوەی هۆشیاريی ناو تێكستی ترە. واتە نوسین 

 .(41، 2005)عەلی: ۆ دەرەوە و بۆ خوێنەر پەيامێكە بۆ تێكستەكانی دی((بەرلەوەی پەيامێك بێت ب

كەواتە دەق شوێنی دابارينی مەعريفە جۆربەجۆرەكانی نووسەرە، چونكە هیچ دەقێك بێ مەعريفە نابێت و هەموو دەقێك هەڵگری 

هەڵهێنجراوی كۆمەڵێك گوتاری جۆراوجۆرە، دەق پێكهاتووە لە كۆمەڵێك نووسراو، كە ))مەعريفەيەكی مەبەستداری خۆيەتی. 

نووسەر بەديهێنەری مەزن و هەڵكەوتەيەكی خوڵقێنەری نییە، بەڵكو كەسێكی ئاوێتەكارە، ئەو كەسەيە كە كەرەستە و ماكە خاوەكانی 

، 2006)وێبستێر: ((زمان كۆدەكاتەوە و ئاوێتەيان دەكات، لەم گۆشەنیگايەوە ئەدەبیات تا ڕادەيەك دەبێتە جۆرە دووپاتبوونەوەيەك

پرۆسێسێكی قووڵی بەرهەمهێنانی مانا بەخشینی دەلالەت و تێكەڵكردنی مەبەستەكانە ))ئامێزانبوونی دەقەكان تێکەڵاوبوون و (. 191

بەيەكتری، كە تەنیا نووسەرێكی داهێنەر و ئاگادار لە مێژووی فیكر و مێژووی ئەدەب و مێژووی سیستەمە جیاوازەكانی ئاماژە 

 .(232، 2004(()قانع: ئەنجامیانی بدات دەتوانێت

لە كۆتايیدا دەڵێین ئەگەر تێكەڵاوبوونی زاراوەكان و چوونەناويەكی زمانەكان، قەدەری هەموو زمانێك بێت، زمانیش وەك 

 كەرەستەی خوڵقاندنی دەق و دەقیش وەك پێكهاتەيەكی دەلالی زمانی، بێشك دەبێتە لانكەی بەيەكداچوونی فەرهەنگی و كێڵگەی

كۆچكردنی وشەكان كە دەربڕی بیرۆكەكانن، ئەمەش جێگای سەرنجی توێژەرانی بەراورد و دەستپێكی لێكۆڵینەوە 

 بەراوردكاريیەكانە.

   :(Influenceدیـــاردەی كـــاریگـــەری) -2
 

انی ئەدەب دەدات كاريگەری كۆڵەكەی سەرەكیی ئەدەبی بەراوردكاريیە و بەهێزترين دياردەی ئەدەبییە، كە يارمەتیی لێكۆڵەر

زياتر بەناو ئەزموونی ئەدەبی و نێونەتەوەيیدا ڕۆبچن، لەرێگەی دۆزينەوەی ڕووی لێكچوون و نزيكايەتییەوە گیانێكی مرۆڤانە بە 

ئەدەب ببەخشن. لێكۆڵینەوە لەبارەی چۆنێتیی و پێوانەی كاريگەری لە بەرهەمی ئەدەبیدا، يەكێكە لە مەسەلە گرنگەكانی ڕەخنەی 

كاريگەريی نووسەران لەسەر يەكتری بابەتێكی بەڵگەنەويستە و لەمێژە لێكۆڵەرانی بەخۆيەوە سەرقاڵكردووە و بۆچوون  ئەدەبی و

 و ديدی جۆراوجۆری لەلا دروستكردوون.

كاريگەری كەرەستەی يەكەمی توێژەرانی بەراوردە، تێگەيشتن و بەكارهێنانی ئەم زاراوەيەش ڕاستەوخۆ پەيوەستە بە 

رۆسەی بەراوردەوە، چونكە ))بەراوردكاری دەبێ لە يەكەم هەنگاوی لێكۆڵینەوەكەيدا پەنجە بۆ دياردەی كاريگەری ئەنجامدانی پ

ئەدەبی درێژ بكا، ئینجا تێبكۆشێ ئەم كاريگەريیە بە بەڵگەی ئەدەبی و مێژووی بسەلمێنێ و لەكۆتايیدا ئەنجامی كارتێكردنەكە  

 .(114، 1978)گەردی: شیبكاتەوە((

لە كاريگەری ڕەنگدانەوەی بابەتێكە يان بیرێكە يان شێوە و جۆرەكانی بونیادی بەرهەمێكی ئەدەبییە لەسەر بەرهەمێكی مەبەست 

تر، كە لە ئەنجامی ڕاكێشانی بیر و سەرنجی نووسەری دووەم و سەرسامبوونی بە نووسەری يەكەم دێتە ئاراوە، بێگومان لەم 

 شێت و بەرهەمی دووەم وەردەگرێت.پڕۆسەيەشدا بەردەوام بەرهەمی يەكەم دەبەخ

( In+ Fluere(ی لاتینییەوە وەرگیراوە، كە ئەويش لە )Influere( لە ))وشەی )Influenceلە زمانی ئینگلیزيدا وشەی )

( لە بنەڕەتدا بە مانای هەر Influere(يش بە واتای )دەرچوون( دێت، وشەكەش )Fluere( بە واتای )لەناو( و )Inپێكهاتووە، )

 (.Dr. Ernest Klein: 1966, 793)ان هەر مادەيەك دێت، كە سیفەتی )لێ چۆڕين( يان )لێ ڕۆشتن( لەخۆبگرێتشتێك ي

ر(ەوە هاتووە، بەواتای مانەوەی شتێك لەدوای شتێك يا پاشماوەی شتێك، ثیر( لە ))وشەی )الاثلە زمانی عەرەبیدا وشەی )التأ

لەسەر شتێكی تر، يا كارتێكردن لە شتێك يا بەجێهێشتنی كاريگەری لە شتێكدا  یر(يش بە واتای مانەوەی پاشماوەی شتێكثوشەی )التأ

 . (52، 2000)ابن منظور: هاتووە((

لە زمانی كورديشدا وشەی )كاريگەری( جگە لەوەی هاوپێچی گەلێك وشەی تر كراوە بۆ گەياندنی واتا و مەبەستی تر، بەڵام 

دێت، يان بە  (281، 2007)نیزامەدين: كارتێكردن، هەستجووڵاندن، كاريگەر((بەشێوەيەكی سەرەكی دەتوانین بڵێین بە واتای ))

 (280، 2007)نیزامەدين:  واتای ))شوێن پێ هەڵگرتن، شوێنی كەوت، بەدوايا ڕۆی يان پەيڕەوی كرد و ڕێبازی ئەوی گرت((

 دێت. 

ەر بۆ نموونە ئەگەر لە ئەدەبی ئەوروپیدا مێژووی كاريگەری و پەيوەنديی كولتووری هاوتايە بە مێژووی ئەدەب و كولتوور، ه

ی پێش زاين، كاتێك يۆنانییەكان لەڕووی هێز و دەسەڵاتەوە بەرامبەر ڕۆمانەكان  146بگەڕێینەوە بۆ پێش زايین، بەتايبەتیش ساڵی 

ەر مايەوە و هەرەسیان هێنا و ڕووخان، كەچی پايەبڵنديی بوارەكانی شارستانی و مەعريفی و فەلسەفی و ئەدەبی يۆنانەكان ه

نەڕووخا، تا ئەوەی ڕۆمانەكان ڕاستەوخۆ يان ناڕاستەوخۆ كەوتنە ژێر كاريگەری و لاسايكردنەوەی يۆنانەكان. ئەمەش بووە هۆی 

دەوڵەمەندكردن و هەستانەوەی بابەتە ڕۆشنبیريیەكانیان، بۆيە "هۆراس"ی ڕۆمانی بەردەوام دەيگووت: ))ئەوەندەی مەسەلەكە 

. دواتر ئەدەبە دەوڵەمەندەكانی (18، 1979)هۆراس: هەيە، شەو و ڕۆژ نموونە گريكیەكانتان لەبەرچاو بێت((پەيوەندی بە ئێوەوە 

وەك: فەڕەنسی و ئەڵمانی و ئینگلیزی و ڕووسی... هتد و كاريگەريیان لەسەر يەكتری، هەروەها لەكاتی پەيدابوونی ڕێبازە 

ی ئەدەبی بەراوردكاری بەهۆی بەكارهێنانی ئەم دوو زاراوەيەوە )كاريگەری ئەدەبییەكانی وەك: كلاسیك و ڕۆمانتیك... هتد، زانست

 و كەوتنە بەركاريگەری( گەلێك توێژينەوەی بەنرخی پێشكەشی ئەدەبی جیهانی كرد.

ن هاتنی مسیۆنێرە ئايینییەكان و ڕۆژهەڵاتناسان و داگیركاريیەكانی فەڕەنساو بەريتانیا، بەتايبەتیش داگیركردنی میسر لە لايە

ناپلیۆنەوە وای لە لێكۆڵەرانی ئەوروپايی كرد گرنگی بە بەرهەمی ڕۆژهەڵات بدەن و زۆرێك لە بەرهەمەكانیان بۆ زمانی خۆيان 

وەربگێڕن، لەڕێگەی ئەم وەرگێڕانانەشەوە بە بەرهەمی ڕۆژهەڵاتی ئاشناببن، بۆ نموونە: )نامەكانی ئێران(ی مۆنتسكیۆ 

(Montesqieu- Les Lettres Persanes( ی گۆتە)( و )ديوانی ڕۆژهەڵات و ڕۆژئاواGoethe- West- Oeslticcher و )

( و )ڕۆژهەڵاتییەكان(ی Chateaubriand- Le dernier des abencerages)دواين ئەمیری بنەماڵەی سەراج(ی شاتوبريان )

ە ئەدەبی ڕۆژهەڵاتیدا (... هتد كەم تا زۆر لەبەر كاريگەری و گرنگیدان بV. Hugo- Les Orientalesڤیكتۆر هۆگۆ )

 .(168، 1388)زرين کوب"د": نووسراون
 

يان بەرهەمانێكی ڕۆژهەڵاتی وەك: )كەلیل و ديمنە( يان )هەزار و يەك شەوە( يان )مزربان نامە( يان )بختیار نامە(... هتد و 

ك لەناو چیرۆكدا يان هێنانی نووسراوەتەوە، كە بريتییە لە گێڕانەوەی چیرۆ ئەو شێوازە سەرنجڕاكێشەی ئەم بەرهەمانەی پێ

حیكايەت لەناو حیكايەتدا، هەر لە كۆنەوە بوونەتە هۆی سەرنجڕاكێشانی نووسەرانی ئەوروپی و لاسايكردنەوەی، وەك: داستانی 

 Chaucer- Tales of( يان چیرۆكەكانی )كانتربۆری(ی چۆسەر )Boccacia- Decameron)ديكامیرۆن(ی پۆكاشیۆ )

Canterbury(169، 1388)زرين کوب"د": ە لە كۆمەڵێك بەرهەمی تری زمانی ئینگلیزی و ئیتاڵی... هتد(، ئەمە جگ. 
 

كاريگەريی دياردەيەكی گشتگیر و هەمەلايەنە، مێژوويەكی پێكەوەبەستراو و لەيەكنەپچڕاوی هەيە، بەردەوام لە شێوە و فۆڕمی 

ريگەريی لەسەر نووسەرێكی گەورەی وەك ل. تۆڵستۆی نوێدا دەردەكەوێتەوە، بۆ نموونە ))بیروڕا و بۆچوونەكانی ڕۆسۆ كا

، 2011)ديما: هەبووە. ئەی بونیادی هونەری ڕۆمانەكانی تۆڵستۆی بەردەوام كاريگەريی لەسەر پەخشانی هەموو ئەوروپا نییە؟((

چیرۆكی كاريگەريی چیرۆكەكانی هەزار و يەك شەوە لەسەر ڕۆمانەكانی بەلزاك، هەروەك چۆن بەلزاك لە )). يان (119

 .(41، 2012(()قادر: )شۆڕشگێڕەكان(دا كاريگەريی لەسەر چیرۆكی )نۆتردام دوپارس(ی ڤیكتۆر هۆگۆ داناوە

و لەنێوان هەموو كاريگەری و وەرگرتنە هونەريیەكاندا، ئە))كاريگەريی جۆری زۆرە، بەڵام وەك "شكڵۆفسكی" دەڵێت: 

ی ياريگەرگرنگترين جۆری كاريگەريیە، هەروەك "تینیانۆف" لەمەڕ ك كاريگەريیەی دەقێكی ئەدەبی لە دەقێكی تری وەردەگرێت،

( كە لە Paridy -بەرهەمەكانی گۆگۆڵ لەسەر ديستۆفسكی دەڵێت: ديستۆفسكی بە وێرانكردنی فۆڕمی گاڵتەبەرهەم )پارۆدی

 .(74، 2004(()ئەحمەدی: ( داهێناوەIronyچیرۆكەكانی گۆگۆڵدا بەرچاودەكەوێت، جۆرێكی تازە لە تەوسی )
 

كەی زۆرجار هۆكارەكانی كاريگەری بەجۆرێك لە كۆنەستی نووسەردا دەنیشێت، كە هەرچەندە نووسەر سەرچاوە بنەڕەتییە

ەم ڕووەوە دەتوانرێت دەزانێت، بەڵام شوێنی بەكارهێنان و هاتنەوەی ئەو كاريگەريیە لە دونیای داهێنان و نووسیندا نازانێت، بۆيە ل

ەوە، كە زۆرجار زرنگ دياريبكرێت، كە بەناو دونیايەكدا ڕۆدەچێت و داهێنانی ئیستێتیكی تێدا دەدۆزێتدەوری خوێنەری لێهاتوو و 

ك "يۆسا" بۆ نووسەری خاوەن بەرهەمەكەش ئاسان نییە و ڕەنگە پەی پێنەبردبێت، هەر لەم روانگەوەيە نووسەرێكی ناوداری وە

ی، چونكە یشە ئاگاداری ئەو كاريگەريیانە نییە كە بەسەريەوەيەتلەباسی كاريگەريی "بۆرخیس" لەسەری دەڵێت: ))نووسەر هەم

سم من ڕۆمان و كورتەچیرۆكی ڕيالیستی دەنووسم، كارەكەی من جیاوازی زۆرە لەگەڵ بۆرخیس، بەڵام لەوكاتەی كە بۆرخێ

ەوەی ووە لەسەر ئدۆزيوەتەوە، چەندين جار بە ستايشەوە نووسینەكانیم خوێندووەتەوە. ئەم حەزە بەجۆرێك كاريگەريی هەب

 .(25، 2009)يۆسا: نووسیومە هەرچەندە كە ناتوانم بڵێم لە كامە شوێنی دياريكراودا ڕەنگیداوەتەوە((

وونێك بێت، بۆيە نابێت نووسەر وەك كەسێكی داهێنەر لەناو بۆتەی كاريگەريدا بتوێتەوە، نابێت گەيەنەری ڕامان و سەرسامب

ۆكارێكی باشی هاريگەريیدا بەريكەوتووە، بەڵكو دەبێت ئەو وردبوونەوە و ڕامانە بكاتە كە لە ئەنجامی يەكێك لە سەرچاوەكانی ك

اهێنان لەسەر ( دەڵێت: ))دFrommداهێنان، دەبێت لە بەرامبەر كاريگەريیەكان كاردانەوە و تێپەڕاندنیشی هەبێت، هەروەك فرۆم )

. بۆيە (99، 1992)قطامي"د": وەڵام و كاردانەوە بۆی(( توانای تێڕامان و وردبوونەوە و هەستیاری دەوەستێت، لەگەڵ بوونی

ك كە سنووری دەتوانین بڵێین يەكێك لە خاسییەتەكانی داهێنان بريتییە لە جیاكردنەوەی دەنگی تايبەتی كەسی داهێنەر، بەجۆرێ

 تايبەتێتیی جیاكاری بۆ خۆی بكێشێت و نەبێتە جووينەوەی وتەی وترا و كێشانی وێنەی كێشراو.
 

نكاتە پاڵپشت ئەو ڕەنگ و دەنگە جیاوازانەی، كە لە شێوەی جیاجیای كاريگەری بەر نووسەر دەكەوێت، نووسەر دەبێت بیا لەناو

نووسەرێكی  و واژەی داهێنان، پارێزگاری لە تايبەتێتی و تاكايەتی و نەتەوەيی خۆيی بكات،  وەك )ديستۆفسكی( دەڵێت: ))هیچ

، 2011)حەسەن: گەلەكەی نەبوو، بەڵام بێ ئەوەی نەتەوەيیەكی بەرچاوتەنگ بێت((ڕووس، بەو قووڵییەی پۆشكین وابەستەی 

11). 

ەوەكان كاريگەری بەهێزترين هۆكارە بۆ گەشەكردن و بەرەوپێشچوونی هەر ئەدەبێك، چونكە مێژووی ئەدەبیی زۆرێك لە نەت

رەپەرێز و ەوەكانی تر وەرنەگرێت و خۆی دووئەوەی سەلماندووە هەر ئەدەبێك لەناو كايەی ئەدەبی خۆيدا سوود لە ئەدەبی نەت

 ەوە.گۆشەگیر ڕابگرێت، دوادەكەوێت و ناتوانێت لەگەڵ گەشەكردن و نوێكاری ئەدەبی جیهانیدا بڕوات و جێگای خۆی بكات

دياردەی  زۆربەی ئەو بەرهەمانەی خۆيان لە سنووری كاريگەريدا دەبیننەوە، لەئاستی ناوخۆيیدا سەرباشقە و دەركەوتوون،

ەجۆرێك بووەتە بكاريگەری چەندە پەيوەستە بە ئاست بڵندی و شاكاری ئەدەبی جیهانییەوە، كە وەك بەرهەمێكی مرۆڤايەتی لێهاتووە 

ەو ئەدەبە ئموڵكی گشت مرۆڤايەتی، هێندەش پەيوەستە بە هەلومەرجی ناوخۆيی و دۆخی ناوەكیی بەرهەمی كارلێكراو و ئامادەيی 

للەتانی ووری، چونكە ))كاريگەری هۆيەكی جەوهەريیە بۆ ئاڵوگۆڕكردنی ڕۆشنبیری و ئەدەبی میبۆ وەرگرتن و ئاڵوگۆڕی كولت

 .(37، 1978)غويار: جیهان و فراوانبوونیان((

لەكۆتايیدا پێويستە ئەوەش بڵێین ئەوەی ناو و ئاستی كاريگەری بەرهەمێك دەردەخات، ڕێژەی لاسايیكردنەوە و چاولێكردنی 

هەمەكەی پێشووتری خۆی، هەر ئەمەشە وادەكات يەك دياردە و چەمك )كە كاريگەريیە(، چەندين دياردە و ئەو بەرهەمەيە لە بەر

، ئیلهام وەرگرتن  borrowing Unconscious*2چەمكی تری ئەدەبی لێ بكەوێتەوە. لەوانە: )وەرگرتنی نائاگايی 

Inspiration*3   4*، دزيی ئەدەبیPlagiarism.) 

                                                           
ئاگايی: پرۆسەيەکی خۆنەويستی دەروونییە، بريتییە لە دەرکەوتنی سەرچاوە جیاجیاکانی پێکهێنانی مەعريفەی نووسەر لە وەرگرتنی نا -1*

 دەقدا. 

کە هێزی ئەفراندن لە زيهندا دروستدەکات، يان هۆکارێکە وانای دەرککردنە، يان شێوە کاريگەريیەتئیلهام وەرگرتن: ئیلهام ئامادەيی و  -*3

 دەبێتە هۆی سەرەتای وروژاندنی بیر و خەياڵی نووسەر و دەستپێکی دروستبوونی بەرهەمێکی نوێیە. 

و بیر و زيی ئەدەبی: بريتییە لەوەی کەسێک بیر و قسەی کەسێکی تر وەردەگرێت و دەيداتە پاڵ خۆی، ديارە ئەمەش دوای ئەوەی کە بەد -3*

 قسەيە سەرسامبووە و کاريگەريی لەسەری هەبووە. بۆ زانیاريی زياتر لەسەر ئەم شێوە جیاوازانەی کاريگەری بڕوانە: 

 :فــەڕەنســی و پـرینســيپــەكــانیقـوتــابخــانــەی  -3

ەرەتاكانی ئەم ئەدەبی بەراوردكاری لە ئەوروپا بە تايبەتی لە فەڕەنسا سەريهەڵداوە و گەشەی كردووە، بۆيە ئاسايیە ئەگەر س

و  ەرزیبئەدەبە هەوڵی پیشاندانی مەزنی و كاريگەريی ئەدەبی فەڕەنسی لەسەر ئەدەبی نەتەوەكانی تری ئەوروپا دەربخات و 

ك: لێكچوونی باڵايی و ڕەسەنايەتی بەخۆی ببەخشێت. هەبوونی ڕوانینە جیاوازەكان بۆ زانستی ئەدەبی بەراورد و دياردەكانی وە

ئارای چەندين ئەدەبی و كاريگەری و كەوتنە بەر كاريگەری و پەيوەنديی مێژوويی و ڕايەڵە جیاجیاكانی... هتد، بووە هۆی هاتنە

ەی فەڕەنسییە، كە بە خۆيان لە چەند ڕەوت و قوتابخانەيەكی جیاوازدا دەبیننەوە. يەكێك لەوانە: قوتابخان ديد و ڕوانینی جیاواز، كە

دەدات. لەم  يەكەمین قوتابخانەی ئەدەبی بەراوردكاری دادەنرێت و بايەخ بە پەيوەندی و لێكچوونی ئەدەبی نەتەوە جیاوازەكان

گشتی ئەم قوتابخانەيە ی تر يان لقە زانستییە مرۆڤايەتییەكانی تر بەراورد بكرێت. بەقوتابخانەيەدا ڕێگە نادرێت ئەدەب بە هونەرەكان

 ريتین لە:لەسەر چەند پرەنسیپێكی بنەڕەتی لێكۆڵینەوە بەراوردكاريیەكانی خۆی ئەنجامدەدات، گرنگترين ئەو پرەنسیپانەش ب

 ێوان دوو ئەدەبی زمان جیاواز.نبەراوردكردنی  -1

 ەی كاريگەری و كارلێككراو.مێژوويی بەڵگەدار، كە بووەتە هۆی دەرخستنی ديارد هەبوونی پەيوەندی -2

 .(17-15، 1987)المناصرة: جەختكردنەوە لەسەر دياردەی كاريگەری و كارلێككراو و ڕايەڵەكانی دروستبوونی -3

 جان ماری كاری(. -رانسوا گۆيارف -نوێنەرانی ئەم قوتابخانەيەش بريتین لە: )پۆل ڤان تیگم

كانی خـەیـاڵ"ی  بــەشــی دووەم: كـاریگـەریی ڕۆمــانی "بــەفـر"ی ئۆرهــان پـامـوك لــەسـەر ڕۆمـانی "غــەزەلنوس و بـاغـە

 بــەختيـار عـەلی

 بـە نمـوونـەی هــەردوو كـارەكتـەری غـوربـەتی "كــا" و "زوهدی شازەمان"

یاجیای جی دەروونی و كۆمەڵايەتیدا دەبینێتەوە، ڕەگ و ڕيشەی غوربەت چەمكێكی فەلسەفی و مێژوويیە، خۆی لە دياردەيەك

ردە كێشە هەيە و گەلێك هۆكاری وەك ئايینی و كۆمەڵايەتی و سیاسی ڕۆڵیان لە سەرهەڵدانیدا هەيە. غوربەت يەكێكە لەو ديا

ۆراوجۆريان جە و تێڕوانینی هەڵگرانەی بەدرێژايی مێژوو جێگای تێڕامانی زۆرێك لە فەيلەسوفان و بیرمەندان بووەو زۆر پێناس

ەكتريیەوە هەيە. يلەسەر دەربڕيوە، هەر بۆيە ناساندنی ئەم بابەتە زياد لە پێناسەيەك لەخۆدەگرێت، كە كەمتازۆر پەيوەنديیان بە 

گەڵ تبووە، لەدياردەيەكە لەدێر زەمانەوە لەوكاتەوەی كۆمەڵگا سەرەتايیەكان دروستبوون، غوربەتیش لەگەڵیاندا دروس))غوربەت 

ۆی هاتنی قەيرانەكانی مرۆڤ و دەركەوتنی جۆرەكانی غوربەت، مرۆڤ بەپێی پێوانەی ئەوكات و توانای ئاسايی و ڕۆحی خ

، 1999: (()جعفرڕووبەڕووی بووەتەوە، ئەگەرچی هەندێكجاريش ورەی دەڕوخاو تەسلیم دەبوو، نەيدەتوانی بەسەر خۆيدا زاڵ بێ

1.) 

كی نەگونجاوی نائاسايیە بۆ مرۆڤـ، كە لە ڕێگەی يەكێك لە هۆكارەكانی غەريبكەوتنەوە مەبەست لە غوربەت هاتنی جۆرە بارێ

دێت، هەندێك پەيوەستی دەكەن بە گەلێك هۆكاری ڕوخساری و دەرەكییەوە، كە خۆی لە گۆڕينی شوێن و جێگۆڕكێی زادگادا 

تەوە و كولتوور و زمان و بیركردنەوەی خۆی. دەبینێتەوە، لەڕێگەی كۆچكردنی كەسی غوربەتییەوە بۆ مەنفا، كە نامۆيە بە نە

 ـچ لە خاك و زادگای خۆی چ لە مەنفا و نامۆبوونیدا  هەندێكیتر پەيوەستی دەكەن بە بارێكی ڕۆحی و دەروونی ناجێگیرەوە، كە مرۆڤ

ونكە زياتر لكاوە بە لێی دانابڕێت، ئەم جۆرە غوربەتە سنووری جوگرافی نیشتمان ناناسێت و شوێن ڕۆڵی نییە لە سەرهەڵدانیدا، چ

ناخ و بیركردنەوەی مرۆڤەوە و مرۆڤـ نامۆ دەكات لە خود، وای لێ دێت هەست بە جیاوازی ناكات لە نێوان زادگا و مەنفادا، 

(. 117، 1985(()مجاهد: نامۆترين نامۆ ئەو كەسەيە كە لە نیشتمانەكەی خۆشیدا نامۆيە))ئەمەش سەختترين جۆری نامۆيیە، چونكە 

و كۆمەڵگاكەی خۆشیدا هەست بە نامۆيی دەكات و دەبێتە هۆی ڕاڕايیەكی توند كە نە لە نیشتمان دەحەوێتەوە نە لە مەنفاش واتە لەنا

ئۆقرە دەگرێت. ئەمەش لەبەر ئەوەيە نامۆبوونەكە پەيوەستە بە ناخ و دەروونی كەسەكەوەو گۆڕينی شوێن هیچ كاريگەريیەكی 

ئەم جۆرە نامۆيیە سەر دەكێشێت بۆ لەدەستدانی هۆش يان ناتەواوی ))ۆيە لەزۆر حاڵەتدا ەوينەوەی نامۆبوونەكە نابێت. بڕلەسەر 

                                                           
- J.A.Cuddon (revised by C. E. Preston), The Penguin Dictionary of Literary Terms   and Literary Theory,    

 .P 421- 969  ،1385تهران بهاری انتشارات رهنما، چاپخانە حافظ، 

مال میر صادقی، میمنت میر صادقی )ذوالقدر(، واژەنامە هنر داستان نويسی، فرهنگ تفصیلی اصطلاح های ادبیات داستانی، چاپ دوم، ج  -

  .37، ص1388نشر کتاب مهناز، تهران

توانای عەقڵی و هزری، زۆر جاريش بەكەموكورتی لە توانای هەستكردندا ناوزەدكراوە،  بۆ نموونە لە سەدەی پانزەدا زياتر بۆ 

لە نامۆبوونی خوديدا مرۆڤ پەيوەنديیە  (.65، 1985ت(()مجاهد: كەسێك بەكارهاتووە كە لە عەقڵ و تێگەيشتن بێبەشبووبێ

دەرەكییەكانی لەدەستدەدات، ناتوانێت كەسێتی و خودێتی خۆی بەرجەستە بكات، حەزكردن بە تەنهايی و گۆشەگیری لەلای دەبێتە 

ەگرەكانی لەمەڕ ئارەزوويەكی خۆنەويست، ئەمەش لەدوای دەستەوەستانی توانای عەقڵی و شیكردنەوە و لێكدانەوە قەناعەتهەڵن

پرسیار و سەرنج و بیركردنەوەكانی، بۆيە ڕەشبینی بەسەر هیواو خەونەكانیدا زاڵ دەبێت و لەگەڵ ململانێ دەروونییەكانی خۆيدا 

دەگاتە بنبەست، تا وای لێ دەكات جگە لەوەی لە خەڵكانی دەوروبەر دادەبڕێت، لە خودی خۆيشی دادەبڕێت، بۆ نموونە )ئەلبێر 

انی )نامۆ(دا وا باسی )میرسۆ(ی كارەكتەری سەرەكی ڕۆمانەكەی دەكات، كە مرۆڤێكە بەشێوەيەكی نائاسايی ژيان كامۆ( لە ڕۆم

دەگوزەرێنێت و ناتوانێت وەك خەڵكانی تر ئاسايی بژی، تا ئەوەی بەرامبەريان دەوەستێت و نەگونجانی خۆی بەرامبەريان مومارەسە 

 ت.دەكا
 

ی لێکۆڵینەوەکەمان بە پێويستی دەزانین بەكورتی تیشكێكی زياتر بخەينە سەر نامۆيی جوگرافی، هاوپێوەند بە نموونە پراكتییەكان

كە لە كورتترين مانادا گواستنەوەی جوگرافیای مرۆڤە لە شوێنی زادگاوە بۆ شوێنی مەنفا و نامۆ بە زادگا. كاتێك مرۆڤـ لەناو 

ە بەشێوەيەكی خۆنەويست هۆگری ئەو نیشتمان و كۆمەڵە ببێت، بۆيە نیشتمان و كۆمەڵێكدا لەدايك دەبێت و گەورە دەبێت، ئاسايی

دووركەوتنەوە و دابڕان لێی دەبێتە هۆی دروستبوونی حاڵەتێكی دەروونی وا، كە هەست بە بۆشايیەكی ئازاربەخش و لەدەستدانی 

يانێكی ناو كۆمەڵ و فەرهەنگ و خۆشەويستی و ئاواتخواستن بۆ ڕابردوويەكی تیاژياوی نیشتمان دەكات، لەبەرامبەر ئێستايی ژ

لەدەستدانی ژيانی ناو نیشتمان و ڕووكردنە ))كولتوورێك، كە نامۆيە پێی و ناتوانێت خۆی تێدا ببینێتەوە. نامۆيی جوگرافی بريتییە لە 

اريگەريیەكی شوێنێكی تر لە دەرەوەی نیشتمان، جا ئەم گواستنەوە و لەدەستدانە بەخواستی خودی مرۆڤـ بێت يان لەژێر فشار و ك

 (.56، 1986د(()جاسم: تردا بێت، وەك جەنگ و داگیركاری و فشاری سیاسی و كۆمەڵايەتی...هت
 

نامۆيی جوگرافی بە كۆنترين جۆری نامۆيی دادەنرێت، بەگوێرەی زۆرێك لە سەرچاوە ئايینییەكان دەگەڕێتەوە بۆ ئەوكاتەی 

ركراو فڕێدرايە سەر زەوی، دواتر تووشی چەندين كێشە و مرۆڤ بەتاوانی خواردنی خۆراكی حەرامكراو لە بەهەشت دە

چەرمەسەری ژيان بوو. هەر لێرەشەوە ڕەگ و ڕيشەی نامۆيی لە مرۆڤدا بۆ شوێنگۆڕكێی دەگەڕێتەوە، كە لە جێگە شايستە و 

خۆنامۆبوون هەمیشەيیەكەی "بەهەشت" وەدەرنراوە، هاوكات وەك سزايەكیش لەبەرامبەر تاوانێك تووشی نامۆيی و خەمی خۆلە

هاتووە. ئەم جۆرە نامۆبوونە ئەگەر لە سەرەتادا بۆ جێگۆڕكێی شوێن گەڕابێتەوە، ئەوا بەتێپەڕبوونی كات بووەتە جۆرە نامۆيیەكی 

ناوەكی، كە تەنیا لەناخی مرۆڤەكاندا هەست بە بوونی دەكرێت و مرۆڤی كردووەتە بوونەوەرێكی لەخۆ نامۆبوو، ئەمە سەرباری 

 .ندين پرسیاری وەڵام قورسبەرهەمهێنانی چە
 

هەر لە سەردەمانی كۆنەوەو دوای جێگیربوونی مرۆڤ، مرۆڤـ بەشێوەيەكی سروشتی و ئاسايی پەيوەستبووە بە شوێنی 

لەدايكبوونی خۆی و خۆشەويستی بۆ دەربڕيوە، چونكە نیشتمان تاكە شوێنێك بووە، كە باوەشی بۆ كردووەتەوە و ماف و دەرفەتی 

ووە، بەڵام بەهۆی دەركەوتنی كێشە جۆراوجۆرو يەكلەدوايەكەكان و هەوڵی بەردەوامی مرۆڤـ بۆ باشتركردنی ژيانی بۆ ڕەخساند

حاڵ و گوزەرانی و گەڕان بەدوای ژيانێكی باشتر، وايكردووە چ بەخواستی خۆی بێت، چ بە فشار و زۆرداری يان هەر هۆكارێكی 

بەر، لێرەشەوە نامۆيی جوگرافی دەبێتە هەستێكی قووڵی تاكانە بۆ جارێكی تر، شوێنی خۆی جێبهێڵێت و ڕێگەی ئاوارەبوون بگرێتە

تر بینین و تیاژيانی تاك لە زادگای خۆی، كە گەيشتنە بەو وێنە باڵا و ئاواتە نۆستالیژيیەی لە هەناويدا ڕەنگیداوەتەوە، يان هەوڵی 

 .گەيشتنی تاكە بە شوێنی هۆگربوون
 

كی خەياڵی كە جێگەی لە حەز و خولیای مرۆڤـ چەسپاندووە، بیری هەڵهاتن بیرێكی گشتییە مەنفا واتە گەڕان بەدوای سەرزەمینێ

بەسەر مرۆڤەكاندا دێت بۆ گەيشتن بەو شوێنە مەجازيیەی  باوەڕی پێیەتی و هۆكانی هەڵهاتنی لێیە. بۆيە ئەگەر مرۆڤ بەهۆی 

ۆ هەمان شوێن بگەڕێتەوە، جا ئەو هۆكارانە خودی و كۆمەڵێك هۆكار لە شوێنێك هەڵبێت، ئەوا كۆمەڵێك هۆكاری تر وادەكات ب

 .تايبەتی بن، يان گشتی و بابەتی
 

زۆرجار مەنفا دەبێتە هۆی دروستكردنی هەستێكی نۆستالۆژيانەی وا، كە هەموو هزر و خەياڵ و ڕۆحی كەسی نامۆ دەگرێتەوە، 

لەگەڵ خەون و خەياڵ و يادگاريیە بەجێماوەكانی نیشتمان،  تا ئەوەی بە ڕابردوويەكی تیاژياوەوە گرێی دەدات، كە لە هەناويدا ژيانە

هەڵهاتنە لە ئێستا و گەڕانەوەيەكی توندە بۆ ڕابردوو، پەيوەنديیەكی زيهنی پەيوەستەگییە بە شوێنی لەدايكبوون و گەورەبوون، 

نزڵگای نیشتمان. هەر بۆيە وتنەوەی سەرمەستبوونە بە دروستبوونی تێڕوانینێكی هەمیشە بیرلێكراو بۆ گەڕانەوە و شادبوونەوە بە مە

گەڕانەوە يەكێكە لە دروشمە هیوابەخشەكانی كەسی نامۆ، كە دەيخاتە بەردەم ڕێگايەكی حەتمی و كردەيەكی بۆكراوی جێی هیوا، 

نیشتمان تا دەيگەيەنێتە ئاستی ڕاستەقینەی خۆشويستن و بە ئايدياكردنی نیشتمان، تا ئەوەی لەڕێگەی هەستێكی قووڵی گەڕانەوە بۆ 

دەيخاتە دووڕيانێكی پڕ لە ڕاڕايی و لاوازی بڕيار. كەواتە مەنفا شوێنی بەپیرۆزكردنی نیشتمانە، گەيشتنی مرۆڤە بە ڕاڕايی لە 

بڕياری مانەوە و گەڕانەوە، تیاژيانی كەسی نامۆيە لە بیركردنەوەيەكی ديوالیتی و خستنەسەر كەڵكەڵەی دووڕيانێكی دژبەيەك، كە 

 !ەردەوامییە يان تەواوكاری گەڕانەوەيە؟ئايا مانەوەی ب
 

انی ديكە(دا زۆرجار مەنفا دەبێتە هۆی بەئاگابوونی زياتری كەسی نامۆ لە زادگا، هەروەك )تۆدۆرۆف( لە كتێبی )ئێمە و ئەو

ڵام كاتێك بە (.29، 2008(()ئەمین: پەناهەندە هیچ ئاگاداری و زانیاريیەكی لەبارەی ئەو شوێنەوە نییە كە لێی دەژی))دەڵێت: 

دوای زانیاريیەكانی زادگادا دەچێت، لەدوای نیشتمان" بە -مومارەسەی غەريبكەوتنەكەی دەكات، لەڕێگەی بەراوردكردنەوە"مەنفا

 .اشدا لەگەڵی دەژیكۆكردنەوەی زانیاريیەكانیش، كە بە ئەزموونێكی ئاگايانەوە پێی دەگات، ئیتر لێی دانابڕێت و بەردەوام لە مەنف
 

ەدەبی بەتايبەت ئغوربەت و گەڕانەوە بۆ زادگا لە مێژووی ئەدەبیاتی جیهانیدا بووەتە تۆوی بەرهەمهێنانی چەندين كاری بابەتی 

وانی زادگا جی خۆشەويستی و يڕۆمان، كە لە چەندين گۆشەنیگای جیاوازەوە لێیان ڕوانیوە، ئەمەش بەهۆی ڕەنگدانەوە و كاريگەر

ەوە و موعاناتی نووسەری غوربەتی بێت، كە لەڕێگەی كارەكتەرە غەريبكەوتووەكانیو نیشتمانەوە بێت، يان دەربڕی حاڵ 

 ـەنمەبەستپێكانە جۆرەكانی غوربەت دەخ لی ئەدەبی تاراوگەی ڕووسییەو ( سیمبو1977 -1899ەڕوو، بۆ نموونە: )ڤلاديمیر نەباكۆڤ

نی )ماريا( و كولتووری لەدەستچوو. لە ڕۆمانەكا زۆرێك لە بەرهەمەكانی گێڕانەوەی حەسرەتی ئەم نووسەرە گەورەيەيە بۆ وڵات

كتەرە سەرەكییەكانی و )پنین(دا ئەوە ژيانی نەباكۆڤە گڵۆڵەی ئاڵۆزی ناسنامە و مەودای قووڵی نێوان ئێرە و ئەوێ وێنا دەكات. كارە

وون دەكەن، ی خۆيان ئەزمئەم دوو ڕۆمانە ڕووسیايان بەجێهێشتووە و لەگەڵ ژيانی پڕ مەينەت و ئازاری تاراوگەدا سەرگەردانی

مەد زادە"د": ە)ئەحئەوان بەردەوام بەناخی خۆياندا شۆڕدەبنەوە و ڕابردوو لە هەموو ساتەكانی ژيانی ئێستاياندا خۆقوتدەكاتەو

(دا كارەكتەری سەرەكیی 1942مانی )گەمەی شاهانە ( لە ڕۆ1942 -1881يان نووسەری ئەڵمانی )ستێفان زوينگ (. 134، 2012

ەكێكە لەو دوور لە خەڵك لە ژوورێكی بێ پەنجەرەدا دەژی و ڕۆژانە لەگەڵ خۆی شەترەنج دەكات. )ستێفان زوينگ( ي ڕۆمانەكەی

ين شەپۆلی سەدان نووسەرە ئەڵمانییەی لەبەر هێرشی نازيیەكان وڵات بەجێدەهێڵن و هەڵهاتنیان لەچنگ نازيیەكان بە گەورەتر

ان، بێرتۆڵت مەم هیجرانە گەورە كولتووريیەدا كەسانی وەك: "توماس مان، هێنريش ئاوارەيی كولتووری مێژوو دادەنرێت، لەنێو ئ

ەوە، برێشت، هێرمان برووك، كورت تۆخۆلسكی...هتد" جێدەگرن. لەم هیجرانە گەورەيەدا زۆر نووسەر و شاعیر سەريان ناي

گەی شانازی و ئەدەبییە گەورەيەی، كە جێ بەڵام زۆرينەی بەرهەمەكانی ئەم نووسەر و شاعیرە گەورانە بوون بەو سەرمايە هزری

ەدەبی تاراوگەی مرۆڤايەتین. ئەگەر ئەدەبی تاراوگەی ڕووسی لە كارەكانی "نەباكۆڤـ" دا پڕ بێت لە نۆستالۆژيای نووسەر، ئەوا ئ

ئەڵمانی دواجار ئەو بەرهەمە هزری و فكريیانەن، كە نامۆيی مرۆڤ نەك هەر لە چەمكی وڵات بگرە لە مرۆڤیش 

 (.135، 2012ندەدەن)ئەحمەد زادە"د": نیشا
 

ئەم بابەتە لە ئەدەبی كورديشدا بووەتە هۆی پێكهێنانی زۆرێك لە گوتار و جیهانبینی ڕۆمانەكان، كە وەك ڕەنگدانەوەی ژيانی  

ی تاكی كورد و گواستنەوەی بۆ ناو كارەكتەرێكی ڕۆمانی خراونەتەڕوو، هەر بۆنموونە زۆربەی كارەكتەرەكانی ڕۆمانەكان

"فەرهاد پیرباڵ" غەريبدەكەون، هەست بە بێگانەيی دەكەن، لە ئاوارەيی و دوورە وڵاتییەوە خەمی نیشتمان دەچێژن، بەڵام ئەوەی 

هەيە و مەبەستمانە لە چوارچێوەی كاريگەری و سیمای وەكیەكی كارەكتەری غوربەتی  لێکۆڵینەوەکەمانەوەپەيوەنديی بە ناونیشانی 

زەلنوس و باغەكانی خەياڵ"ی بەختیار عەلییە، كە كەم تا زۆر كەوتووەتە ژێر كاريگەری و بەريەككەوتن بیخەينەڕوو، ڕۆمانی "غە

و ئەو كاريگەريیەش بەجۆرێك بە پرۆسەی تێكڕژاندا ڕۆچووە، كە زۆر لێكچوونی وێنە  5لەگەڵ ڕۆمانی "بەفر"ی ئۆرهان پاموك

 .ەسف و كات و شوێن... هتدی لێ هاتووەتە بەرهەمو داڕشتن و كەسێتیی كارەكتەر و نزيكیی و وو بیر و ڕوودا

                                                           
کبووە، خاوەنی چەندين خەڵاتی ناوخۆيی و دەرەکییە، لە ئەستەمبوڵ لەداي 1952اڵی سئۆرهان پاموک: گەورە ڕۆماننووسی تورک لە  -5

ی پاموک بۆ گرێت، بەرهەمەکانببوو، کە بووە دووەم لاوترين کەس کە ئەم خەڵاتە وەر 2006ديارترينیان خەڵاتی نۆبڵ بۆ ئەدەبیات ساڵی

ان دەگوزەرێنێ کە اندا ماوە و لەو ماڵە ژيوڵاتی جیهانی دەخوێندرێنەوە، نووسەر تا ئێستا لە ژي 100زمان وەرگێڕدراون و لە  50زياتر لە 

  -1990کتێبی ڕەش -1985قەڵای سپی -1983ماڵی کپ  -1982تێیدا لەدايکبووە لە ئەستەمبوڵ، لە ڕۆمانەکانیشی: )جەواد بەگ و کوڕەکانی

کتێبی ساڵەوە  10رين ڕۆمانی "بەفر"ی خستە ڕيزی باشت 2004....هتد. ڕۆژنامەی نیۆرک تايمز لە ساڵی 2002ەفرب -1998ناوم سوورە

 لەسەر ئاستی جیهان، بۆ زانیاريی زياتر بڕوانە:

 .2007ان پاموک، و: بەکر شوانی، دەزگای چاپ و بڵاوکردنەوەی ئاراس، هەولێرڕۆمانی "بەفر"ی ئۆره -

_http;//arsiv.ntv.com.tr/news/131480.asp. 

_https://www.edebiyatfakultesi.com/kar.htm?fbclid=IwAR2PpE43Hla4OSiAzNBOyGQAiYOB3LR6vIh56Km

qzHBG0afVHMP2Oc951Qs 

_https://www.edebiyatfakultesi.com/kar.htm?fbclid=IwAR2PpE43Hla4OSiAzNBOyGQAiYOB3LR6vIh56Km

qzHBG0afVHMP2Oc951Qs 

http://dx.doi.org/10.25098/6.1.3


 36-55 ص:                               الـســليمانية     –المجلة العلمية لجامعة جيـهان                             

 2022 حزيران(، 1) العدد –( 6)المجلد                                       
ISSN 2520-7377 (Online), ISSN 2520-5102 (Print)                                

 

DOI: http://dx.doi.org/10.25098/6.1.3 

 46 
     Distributed under the terms and conditions of the License 4.0 (CC BY-NC-ND 4.0) 

 

پاموک لەم ڕۆمانەدا يادگاريیەکانی خۆشەويسترين هاوڕێی دەگێڕێتەوە کە لە پەنجاکانی سەدەی پێشوو لە يەکێک لە خانووەکانی 

بووە و دايکیشی ژنی "نیشانتاش" لە ئەستەمبوڵ لە خێزانێکی کۆمارچێتی عیلمانی ئەرستۆکراتی لەدايکبووە. باوکی "کا" پارێزەر 

ماڵەوە بووە، هەمیشە باوکی داوای ئەوە بوو کوڕەکەی ببێت بە شاعیر، بەڵام بۆ "کا"يەکی لەگەڵ پەروەردە و ئەدەبیاتی ڕۆژئاوا 

گەورەبوو گرنگترين شت بۆ ئەو شیعر بووە و دوو گەورەترين سەرچاوەی ترس لە ژيانیدا بريتیبوون لەوەی شیعری خراپ 

 .(BRANN RİLEY: 2007, 15نێت وەک کەسێکی ئاسايی بژی)بنووسێت و نەتوا
  

"کا" ناوی کورتکراوەی "کەريم ئاڵا کوش ئۆڵۆ"ی شاعیرە، کە هەر لە سەرەتای تەمەنییەوە يەکەم پیتی خۆی"کا" بەکارهێناوە، 

برنجی ئاڵۆزکاوی هەبووە، تا ببێتە ناونیشانی شیعری و ئەدەبی بۆی. "کا" پیاوێکی باڵابەرز و پێستێکی ناسک و قژێکی ماش و 

زۆربەی کات قاپوتێکی خۆڵەمێشی لەبەرکردووە، جگە لە شاعیر ڕۆژنامەنووسیش بووە و لە ڕۆژنامەکاندا وتاری 

" ساڵ لە ناوەڕاستی 12بڵاوکردووەتەوە. "کا" ماوەيەکی زۆر لە فرانکفۆرد لە ئەڵمانیا ژياوە و بەهۆی مردنی دايکییەوە دوای "

مبوڵ دەگەڕێتەوە و هەندێک توێژينەوە و وتار بۆ ڕۆژنامەکان ئامادە دەکات لەوانە: ڕووداوە سیاسییەکان و نەوەدەکان بۆ ئەستە

خۆکوشتنی ژنان لە شاری قارس، لەپاڵ ئەمانەدا "کا" بە کەشێکی کۆمەڵايەتی و پەيوەنديی جیاجیادا تێدەپەڕێت لەوانە: دۆزينەوەی 

ە کۆنەکەی... دەتوانرێت ئەم گەڕانەوەيە وەک گەڕان بەدوای ونبوونی منداڵی هاوڕێکانی سەردەمی زانکۆی و "ئیپەک"ی عاشق

خوێندنەوەی بۆ بکەين، کە بەهۆی عاشقبوونی بە ئیپەک سەرەڕای ئەوەی کە چوار ساڵە شیعری نەنووسیوە، بەڵام بەشێوەيەکی 

ن، پاش چوار ساڵ لە مانەوەی لە شاری ئیلهامی شیعری لەسەر شێوەی مۆدێرنە بۆ دێت و دەستدەکاتەوە بە شیعر و نامە نووسی

قارس دەگەڕێتەوە بۆ فرانکفۆرد و لە درەنگانێکی نیوەشەودا لەدواوە هێرش دەکەنە سەری و دەيکوژن. واتە ئەم کارەکتەرە 

 (. BRANN RİLEY: 2007, 16بناغەيەکی واقیعی هەيە و بە خەياڵێکی ئەدەبییانەی پاموک ڕووپۆش کراوە)
 

دێ خاڵی لێكچوون و كاريگەريی ڕۆمانی "بەفر" لەسەر ڕۆمانی "غەزەلنووس و باغەكانی خەياڵ" لێرەدا بەكورتی هەن

دەخەينەڕوو، بەتايبەتیش سەرنج لە هەردوو كارەكتەری غوربەتی ناو هەردوو ڕۆمان  "كا" و "زوهدی شازەمان" دەدەين، دوای 

 .گەڕانەوەيان بۆ نیشتیمان و زێدی خۆيان
 

ساڵە و تا ئێستا ژيانی  42پاموك )كا( وەك كەسێكی تەنیا و بێكەس  و شەرمن دەناسێنێت، كە تەمەنی  :لێكـچــوونی كــەسـێتی -1

تەمەنی چل و دوو ساڵ، زگورتییە و هەرگیز ژيانی هاوسەری پێكنەهێناوە... حەز بە تەنیايی دەكات و ) هێناوە هاوسەری پێكنە

لەسەر كورسییەكە بەجۆرێك خۆی گرمۆڵە )ە و هەيكەلیدا دەڵێت: . هەروەها لە وەسفی جەست(35، 2007)پاموک: زۆر شەرمنە(

كردووە هەست بە بەرزيی باڵای ناكرێ، بەڵام بە بەراورد لەگەڵ توركەكاندا، ئەو باڵای بەرزترە. پێستێكی سپی هەيە كە بەهۆی 

 (.35، 2007ەيە()پاموک: سەفەرەوە مەيلەو زەرد ديارەو قژێكی ماش و برنجی پێو
 

رۆمانی غەزەلنوسیش بكەين دەبینین بەختیار عەلیش بە هەمان سیفات )زوهدی شازەمان( دەناسێنێت و دەڵێت:  ئەگەر سەيری

، 2008()عەلی: من زوهديم، زوهدی شازەمان.... لەبەر ئەوەی كەسم نەماوە، خێزانێك شك نابەم بچمە لای لەم ئوتێلە دابەزيوم)

موابوو قەدەر منی فڕێداوەتە ناو سەيرترين پنتی ئەم وڵاتەوە، بۆ ناو ناوازەترين پێ)يان لەجێگايەكی تردا زوهد خۆی دەڵێت:  (.173

پیاوێكی درێژی باريك )و بەدەنیشیدا دەڵێت:  گێڕەرەوە لە وەسفی جەستە (.482، 2008( )عەلی: و ڕيزپەڕترين كەسانی ئەم شارە

وو( ی درێژ و دەموچاوێكی ساف و پاك تاشراوی هەببوو لە پانتۆڵێكی تۆزاويدا، باڵای لەسەروو دوو مەترەوە بوو، قژێكی سپ

كاتێك ماجەلانی ڕاستەقینەيان هێنا بۆ زيندان )مەبەست هەر زوهدی شازەمانە ـتوێژەرـ(... بەو )يان دەڵێت:  (.87، 2008)عەلی: 

ەكان ماوەيەكی درێژ قژە درێژ و باڵا بەرزەيەوە لە دەرگای زيندانەكە هات بەوديودا سامێكی وەها گەورەی هەبوو تەواوی ديل

 (.599، 2008کرد()عەلی: بێدەنگبوون و سەيرياندە
 

بەم جۆرە كەمتازۆر هەست بە نزيكی و لێكچوونی وەسفی هەردوو كەسێتی غوربەتی دەكەين، بە تايبەتی لەڕووی ئەوەی كە: 

 ن(.دەموچاو و قژيان سپی -باڵابەرز و باريكن -خێزانیان پێكنەهێناوە -)هەردووكیان بێكەسن
 

كا( تەمەنی چل و دوو ساڵە و لەدوای دوانزە ساڵ غەريبی لە ئەوروپاوە )ئەڵمانیا( دێتەوە بۆ (گــەڕانــەوەیـان لـە ئــەوروپـا:  -2

لە  203وڵاتی خۆی )توركیا( و ڕاستەوخۆ بۆ شاری )قارس(، لەوێش لە ئوتێلێك بەناوی )بەفر پاڵاس( لادەدات و كلیلی ژووری 

گرێت، تا تێیدا بحەوێتەوە)تەمەنی چل و دوو ساڵە.... ماوەی دوازدە ساڵ بوو وەكو پەنابەرێكی سیاسی كارمەندی ئوتێلەكە وەردە

بەدەم پرسیاركردنەوە بۆ زانینی ناونیشانی هۆتێلی )بەفر )يان دەڵێت:  (.35-34، 2007()پاموک: لە ئەڵمانیا ژيانی بەسەر دەبرد

ی لە جاويدی كارمەندی هۆتێلەكە كە لە 203ێدا گرتبوو... )كا( كلیلی ژووری پاڵاس( كە لە ئەستەمبوڵەوە بە تەلەفۆن ژوورێكی ت

هۆڵی بنمیچ بەرزی پێشوازی هۆتێلەكەدا سەيری تەلەفزيۆنی دەكرد، وەرگرت و چووە ژوورەكەی خۆی، دوای كلیلدانی دەرگاكە، 

 (.40-38، 2007د()پاموک: هەستی بە حەوانەوە كر
 

، 2008()عەلی: تەمەنم بیست و چوار ساڵ بوو كە ئێرەم بەجێهێشت)لە وڵاتی غەريبی ژياوەبە هەمان شێوە "زوهدی شازەمان" 

دوای بیست و چوار ساڵ غەريبی لە ئەوروپا )ئینگلتەرا(وە بۆ وڵاتی خۆی )كوردستان( دەگەڕێتەوە، لە ئاستی نەوتراويشدا  (.117

لە كارمەندی  213ڕاستەوخۆ ڕوو لە شاری سلێمانی دەكات و لە ئوتێلێك بەناوی "بەفر و سەراب" لادەدات، كلیلی ژووری 

لە ڕۆژێكی مانگی ئابی ساڵی دووهەزار و چواردا، بە خۆی و جانتايەكی كۆنەوە، لەپێشدەم )ئوتێلەكە وەردەگرێت، تا تێیدا بحەوێتەوە

ئوتێلی "بەفرو سەراب"دا لە تەكسییەك دابەزی.... دوای بیست و چوار ساڵ يەكەمجاری بوو بگەڕێتەوە. كە پاسپۆرت و شوناسنامە 

كابرا... بەڕێزێكی زۆرەوە جانتاكەی بۆ هەڵگرت و بەرەو )ڵێت: يان دە (.87، 2008()عەلی: ئینگلیزيیەكەی دا بە خاوەن ئوتێلەكە

پێشیكەوت... كە كابرا ڕۆيشت، بە هێمنی كراسەكەی داكەند و لەسەر لێواری قەرەوێڵەكە دانیشت، ئێستێكی كورت  213ژووری 

 (.89-88، 2008ا()عەلی: چاوانی لێكناو هەناسەيەكی قووڵی وەك هەناسەی يۆگییەكان هەڵكێش
 

ا بە ئاشكرا هەست بە لێكچوونی وێنەكان و نزيكیی واتايی لە باسكردنی هەردوو كارەكتەردا دەكەين، لەوانە: )هەردووكیان لێرەد

ناوی دوو ئوتێلەكە زۆر لە يەكەوە نزيكن  -ڕاستەوخۆ  بۆ حەوانەوەی خۆيان ڕوو لە ئوتێل دەكەن -غەريبن و لە ئەوروپاوە دێنەوە

 ە(."ي213 -203ژمارەی ژووری ئوتێلەكەيان " ،بەفر و سەراب( -)بەفر پاڵاس
 

 :دوای گەڕانەوە و حەوانەوەشیان لە ئوتێل هەردووكیان ئاگادار دەكرێن دەبێت سەردانی ئاسايیش بكەن
       

با بچین سەرێك لە قاسم بەگی جێگری بەڕێوەبەری ئاسايش بدەين، كەس نازانێ چ دەقەومێ! )رۆژنامەنوسێك بە )كا( دەڵێت: 

دەگەڕايەوە، هەر بیانییەك بگەيشتايە  1940ش لە هاتنتان ئاگادار بێت. بەپێی نەريتێك كە مێژووەكەی بۆ سەرەتايی ساڵەكانی با ئەوي

ئەو شارە، با ڕۆژنامەنووسیش بوايە، پێويست بوو خۆی بە پۆلیس بناسێنێ. )كا( وەكو سیاسییەكی دوورخراوەی دوای چەندين 

ەيش هەستی بە جموجۆڵی گەريلاكانی پارتی كرێكارانی كوردستانیش كردبوو كە ئەگەرچی ساڵ گەڕانەوە بۆ وڵات و لەبەر ئەو

 (.43، 2007ە()پاموک: بە ئاشكراش باس نەدەكرا، پێشنیارەكەی ڕەت نەكردەو
 

ئەمە جگە لەوەی كە لە چەندين شوێنی ڕۆمانەكەدا بەهۆی كەشی سیاسیبوونی ڕۆمانەكەوە، ڕۆماننووس )كا( بە زنجیرەيەك 

لۆگ و بابەتی جیاواز لەگەڵ كەسانی ئاسايش و سەربازيدا دێنێتە گۆ، بە مەبەستی جیاواز لە )زوهدی شازەمان( دەيبەن بۆ ديا

دوێنێش لەناو وێنەكاندا بكوژەكەی بۆ دەستنیشان نەكرا بوو، پێیان گوت بەڵكو )زيندان، بۆ ناسینەوەی ئەندامی حیزبێكی ئیسلامی 

كارمەندە دەموچاو خڕيلانەكەی )يان  (.257، 2007()پاموک: بییە ئیسلامیانەدا دەستنیشان بكاتئەمڕۆ بكوژەكە لەناو ئەو قوتا

ئاسايش گوتی: ئێستا هەوڵ بدەن ئەو كەسە دەستنیشان بكەن، بە وردی سەيری بكەن... )كـا( لە پەنجەرەكەوە كە هێندەی ناو لەپێكی 

ك لە ياتاخێك فراوانتر بوو پێنج كەسی بینی. لەوانەيە زياتريش بوو دەست دەبوو، سەيرێكی ناوەوەی كرد. لە ژوورەكەدا كە شتێ

 (.259-257، 2007()پاموک: بن
 

بە هەمان شێوە دەتوانین ئەم وێنە و ديالۆگانە لە ڕۆمانی غەزەلنووسیشدا بە شێوە و شوێنی جیاواز بدۆزينەوە، ئەمە جگە لەوەی 

خاوەن ئوتێلەكە.... گوتی "يەكێك لە ئاسايشەوە هاتووە بۆ ))زوهدی شازەمان(يش لە كۆتايی ڕۆمانەكەدا ڕاپێچی زيندان دەكرێت 

ساڵۆنەكەی كرد  پیاوێكی بچكۆلە و پانی لە قاتێكی مەدەنیی ئوتوكراودا بینی. ئەفسەرێك بوو هەموو  لات" زوهدی شازەمان سەيری

شتەكانی پان بوون، لەشی، سەری، دەموچاوی، لوتی... كابرا بە دەنگێكی قرخن گووتی "من نەقیب سەمەدم، لە ئاسايشەوە هاتووم، 

ت تۆ كێیت، لەم شارەدا چی دەكەيت و لەم ئوتێلەدا ئیشت چییە؟... بەڵگەت يەك دوو پرسیاری چكۆلەم هەيەو دەڕۆم"... كەس نازانێ

چییە، كە تۆ خەڵكی ئەم شارەيت؟ زوهدی شازەمان بە جیديیەتێكی زۆرەوە، بە نیگايەكی خاڵییەوە لە ئاسەواری هەر خەندەيەك 

بیستوچوار ساڵ ئاوارە بێت... كابرای گووتی "بەڵگەم ئەوەيە كە زۆر ڕقم لێیەتی. مرۆڤ ڕقی لە شاری خۆی نەبێت ناتوانێت 

ئاسايش كەمێك وەستا و گووتی "بەڵگەی ترت نییە؟" زوهدی گووتی "بەڵگەی ترم ئەوەيە، كە گەڕاومەتەوە. مرۆڤ چەندە دونیا 

بگەڕێت، دووبارە دەگەڕێتەوە بۆ شاری خۆی... ئاسايشەكە گووتی: ئیشی ئاسايشە لەگەڵ هەندێك غەريبەدا پرسیار و وەڵامی 

كاتێك ماجەلانی ڕاستەقینەيان هێنا بۆ زيندان "مەبەست زوهدی شازەمانە"... لە دەرگای )يان  (.174-173: 2008()عەلی: هەبێت

زيندانەكە هات بەوديودا سامێكی وەها گەورەی هەبوو تەواوی ديلەكان ماوەيەكی درێژ بێدەنگبوون و سەيريان دەكرد... ماجەلانی 

ۆمەتی كوشتنی غەزەلنووس و حەسەنی پیزۆ لە قاوشی پێنج بە تۆمەتی هەوڵدان بۆ كوشتنی جەعفەری ڕاستەقینە لە قاوشی سێ بە ت

 (.600-599، 2008ن()عەلی: مەغۆلی و من لە قاوشی يازدە بە تۆمەتی دەستدرێژی بۆ ناموس گیرابووي

 :وەی كەلێرەشدا ڕووی لێكچوون و كاريگەريیەكە بە دوو فۆڕمی جیاواز بەديدەكەين، بەتايبەت ئە
 

 .كتەر بە زنجیرەيەك ديالۆگ و ڕووبەڕووبوونەوەی جیاواز لەگەڵ كەسانی ئاسايش و پۆلیسدا  تێدەپەڕنهەردوو كارە -1

 .لە هەردوو ڕۆمانەكەدا كارمەندانی ئاسايشی هەردوو شار لێپێچینەوە لەگەڵ كەسانی تاراوگە و غەريبەدا دەكەن -2

 .هەردوو كارەكتەر بۆ دوو ئامانج و مەبەستی جیاواز ڕوو لە زيندان دەكەن -3
  

ئەگەرچی )كا( لەبەر يەك هۆكاری دياريكراو لە ئەوروپاوە  :نـزیكـيی هـۆكــاری گـەڕانـەوەی هـەردوو كـارەكـتــەر -3

ناگەڕێتەوە، بەڵكو لەبەر بوونی چەند هۆكارێكی گشتی و تايبەتی خۆی دەگەڕێتەوە، بەڵام يەكێك لەو هۆكارە سەرەكییانە بۆ 

ن دەردەكەوێت كچانی بەئاگابوون و ڕووماڵكردنی مەسەلەی دياردەی خۆكوشتنی ژنانی سەرپۆش بەسەرە، لە ڕۆمانەكەشەوە بۆما

سەرپۆش بەسەر لە ئەنجامی لۆدی زۆری دەسەڵات و ژينگەی خوێندن و ژينگەی خێزانی...هتد، وەك كۆتا چارەسەر كۆتايی بە 

ژيانی خۆيان دێنن و خۆيان دەكوژن، ئەم دياردەيەش لەناو ڕۆژنامەكانی شاری قارسدا دەنگدەداتەوە و دەبێتە بابەت و مانشێتی 

( بە گوێی كابرادا چرپاندی: من بە مەبەستی لێكۆڵینەوە لە هەڵبژاردنەكانی شارەوانی و دياردەی خۆكوشتنی ژنان )كا)سەرەكییان 

ڕووم لە قارس كردووە... كابرای تەنیشتی بە هەستێكی هەڵچووەوە كە )كا( تێ نەگەيشت داخۆ هەستی بەخۆ نازينە يان شەرمكردن 

يان لە شوێنێكی  (.37، 2007()پاموک: بوويان... ژنانی شارەكە خۆيان دەكوژنگوتی: هەموو ڕۆژنامەكانی ئەستەمبوڵ نووسی

ئەو پرسیارەی كە سەدان جار لە ماوەی سێ ڕۆژ مانەوەيدا لە قارس ڕووبەڕووی )كا( كرايەوە، يەكەم جار لە سەردار )تردا 

( لە وەڵامدا گوتی كە بۆ چاودێريكردنی بەگەوە هات: بەخێربێن بۆ شاری سەرحەد ئوستادم، بەڵام چ كارێكتان هەيە لێرە؟ )كا

هەڵبژاردنەكان هاتووم لەوانەيشە وتارێك لەسەر ئەو ژنانە بنووسم كە خۆيان دەكوژن. ڕۆژنامەنووسەكە گوتی: لێرەش وەكو وتمان 

قارس ئەوەيە  . واتە يەكێك لە هۆكارەكانی هاتنی )كا( بۆ شاری(43، 2007ێ()پاموک: بە پێوەنانەوە باس لە خۆكوشتنی ژنان دەكر

 .بەدواداچوون بۆ خۆكوشتنی ژنان بكات
 

بەهەمان شێوە هۆكاری سەرەكی گەڕانەوەی )زوهدی شازەمان(يش لە ئەوروپاوە بريتییە لە سۆراخكردنی بێدەنگی و بێهەواڵیی 

يەكێك لە ئافرەتەكانی شار، كە ناوی )باران شكور(ە و خوشكەزای خۆيەتی، باران چەند مانگێكە نامە بۆ )زوهدی شازەمان(ی 

پێش ناردبوونی گومان دروستكردنە لەسەر ئازادی ژيانی و باسكردنی ترسێكە لەوەی كە خاڵی نانێرێت و ئەو نامانەش كە لەوەو

)باران شكور( ناوی خوشكەزا غەمگینەكەی، تەنیا كچەكەی )گوڵستان شازەمان(ی خوشكی ئەو تاكە كەسێك بوو لە )دەكوژرێت 

دواهەمین نامەی دەرهێنا و دووبارە بە دەنگی  نیشتیمانەوە نامەی بۆ دەنارد... خاڵی خۆشەويستم بێزاری خەريكە دەمكوژێت...

 بەرز خوێنديیەوە
 

 :بۆ خاڵی خۆشەويستم
 

من بێزاری خەريكە دەمكوژێت... ئەوە دووجارە يەكێكی نەناسیاو نامەيەكم بۆ دەنێرێت و پێم دەڵێت "بڕۆ، باران خان بڕۆ... 

. بۆيە كاتێك )زوهدی شازەمان( دڵنیا (92-89: 2008()عەلی: چونكە بارۆن و مورتەزای شەيتان دەيانەوێت بتكوژن... بڕۆ"

جەنابی )دەبێت ئیدی لەلايەن )باران شكور(ەوە نامەی ديكەی بۆ نايەت، بڕيار دەدات بگەڕێتەوە و سۆراغی بكات ئەوەتە دەڵێت: 

ابزانم تۆ لە هەر كەس زياتر بارۆن، من هاتووم تا بزانم باران لە كوێیە؟ لەوسەری دنیاوە گەڕاومەتەوە تا بزانم باران لە كوێیە؟ و

. لەكۆتايی ڕۆمانەكەشدا خوێنەر بۆی دەردەكەوێت كە "باران شكور" بە تاوانی (366، 2008()عەلی: دەتوانیت يارمەتیم بدەيت

منیش نازانم باران لە كوێیە؟ ها، جەنابی زوهدی شازەمان، لێگەڕێ، )ناپاكی بە دەست و پلانی بارۆنی كولەكەی مێردی كوژراوە 

وە لكەيەكی ڕەشی گەورەيە بە ئابڕوومەوە... شەوێكیان گەڕامەوە بۆ ماڵەوە باران نەمابوو... هەموو ئەم شارەم بەدوادا تەيكرد ئە

و نەمدۆزيیەوە، هەڵبەت دەبێت لەگەڵ ئەو كوڕە نامەردەدا ڕايكردبێت، دەبێت وايكردبێت، دەبێت حورمەت و ڕێز و شەرەفی منی 

ئازيز تۆ بە من بڵێ، چۆن چۆن دەتوانم بیدۆزمەوە. من بە سارديیەوە سەيرمكرد و گووتم"جەنابی  خستبێتە ژێر پێیەوە... خاڵی

بارۆن تۆ بارانت كوشتووە يان نا؟" لەوكاتەدا مورتەزای شەيتان خۆی هاويشتە ناو حیكايەتەكەوە و گووتی"شازەمانی عەزيز... 

تن؟ خوای گەورە، كوشتن؟ كێ دەڵێت باران خان كوژراوە؟ چۆن تۆ چۆن وا دەڵێیت، بارۆن و كوشتن... بارۆن فريشتەيە، كوش

 (.367-366، 2008؟()عەلی: خەياڵتان بۆ شتی وا دەچێت
 

ديسان لێرەش وەك ڕۆمانی "بەفر"، ڕۆماننووس بە ئاماژەيەكی كورت باس لە ڕەنگدانەوەی دياردەی كوشتنی ژنان دەكات 

بارۆن، گەر باران هەڵبهاتايە، گەر بیويستايە خۆی بكوژێت... منی ئاگادار گووتم سەيركە جەنابی )لەناو لاپەڕەی ڕۆژنامەكان 

دەكردەوە. باران يان لە جێگايەكدايە كە دەستی بە كەس ناگات، ياخود نەماوە، يەكێك كوشتووێتی و كردوێتی بە ژێر گڵەوە. خۆت 

 (.367، 2008()عەلی: نئەم ڕۆژانە ڕۆژنامەكان دەخوێنیتەوە، دەزانیت ئەمجۆرە حیكايەتانە چەند زۆر

كەواتە لێرەدا دەتوانین بڵێین كە خاڵی هاوبەشی هۆكاری گەڕانەوەی هەردووكیان لە مەنفاوە بۆ نیشتمان، بريتییە لەوەی هەردوو 

كارەكتەر بۆ مەسەلەی دياردەی كوشتنی ژن لە ئەوروپاوە دێنەوە، بەجۆرێك لای )كا( خۆكوشتنی ژنان وەك هۆكارێكی گشتی 

ت، بەڵام لای )زوهدی شازەمان( وەك هۆكاری تايبەتی خۆی دەنوێنێت، كە بێدەنگیی باران شكوری خوشكەزايەتی و خۆی دەنوێنێ

 .دواتر بۆی دەردەكەوێت كوژراوە, ئەمە جگە لە باسكردنی كوشتنی ژنان و بڵاوكردنەوەی وەك بابەتی ڕۆژنامەوانی
 

)كا( لەبەرئەوەی لەوەپێش )ئیپەك(ی كچی خاوەنی ئوتێلەكە دەناسێت و لە مێژە عاشقێكی  :دروسـتبوونی پــەیـوەنـدی -4

تانەر پێشی گوتبوو )سەرسەختییەتی، ڕۆماننووسیش پێشەكییەكی باش لەسەر پەيوەنديی كۆنی هەردووكیان دەدات بەدەستەوە 

()پاموک: خوشكەكەيدا لە هوتێلی بەفر پاڵاس دەژیئیپەكی هاوڕێی شۆخ و شەنگی سەردەمی زانكۆيان لە قارسە... لەگەڵ باوك و  

ئەمەش وادەكات بەلای خوێنەرەوە ئاسايی بێت )كا( و )ئیپەك( ڕاستەوخۆ بكەونە پەيوەنديیەكی خۆشەويستییەوە،   (.40، 2007

ی ژوورەكەی بگرێت، و گوێ لە دەرگادان بۆيە ئەگەر لەناو ئوتێلەكەدا ئیپەك سەردانی )كا( بكات، )كا(ش شەوانە چاو لە ڕێگا بێ

دايكی كە بە نیازی ئەوەی كوڕەكەی ژيانێكی ئاسايی بەسەر بەرێ... )ئەمە ڕاستەوانە لەگەڵ چاوەڕوانییەكانی خوێنەردا دێتەوە 

ئێستا چی بگوتبا ئەگەر بیزانیبا كە بەختەوەری كوڕە چل و دوو ساڵانەكەی بە ژنێكەوە بەستراوەتەوە كە لە قارسە... لە دەرگا درا. 

. واتە دروستبوونی ئەم پەيوەنديیەی نێوان (254، 2007()پاموک: ا( لە شوێنی خۆی ڕاپەڕی و بە ئومێدەوە كرديەوە. ئیپەك بوو)ك

 .)كا( و )ئیپەك( پێشینەيەكی هەيەو شتێكی چاوەڕوانكراوە
 

بەهەمان شێوە لە ڕۆمانی )غەزەلنوس(يشدا پەيوەندی لەنێوان )زوهدی شازەمان( و )ئەفسانە(ی ژنی خاوەن ئوتێلەكەدا دروست 

دەبێت، بەڵام ئەوەی جێی سەرنجە پەيوەندی )زوهدی شازەمان( و )ئەفسانە( پەيوەنديیەكی لەپڕ و بێ پێشینەيیە، خاوەنی هیچ 

نین، ئەمە جگە لەوەی ڕۆماننووس خاڵی سەرەكی و سەرەتای يەكترناسینی هەردووكیان مێژوويەكی خۆشەويستی و يەكترناسین 

ئەو شەوە كە گەڕايەوە بۆ ئوتێلەكە يەكەمجار ژنی خاوەن )ڕاستەوخۆ بە يەكتربینینی يەكەمجاريان لە ئوتێلەكەدا دەبەستێتەوە 

بەڵام شتێك لە شێوەی مەكیاجكردنەكەيدا زوهدی  ئوتێلەكەی بینی، ژنێكی چكۆلانەی ئەسمەر و چاو ڕەش... ژنێكی جوان بوو،

شازەمانی ڕاچڵەكاند، كە كلیلەكەی وەرگرت، هەستیكرد خانمەكە مەبەستی بوو دەستی بەر دەستی بكەوێت... بینینی ژنی خاوەن 

ەوە پەيوەندی و واتە هەر لە يەكەم بینین (.169، 2008()عەلی: ئوتێلەكە هۆيەكی گەورە بوو بۆ ئەوەی لەو ئوتێلەدا بمێنێتەوە

 .ئەوەی هیچ ئامادەگیی و ناسینێكی پێشوەختیان لەگەڵ يەكتر هەبێت پەيوەستبوونێك بە يەكەوە لەنێوانیاندا دروست دەبێت، بەبێ
 

لەو )لێرەش )زوهدی شازەمان( بە هەمان شێوەی )كا(  چاوی لەسەر دەرگای ژوورەكەيەتی و چاوەڕوانی هاتنی ئەفسانەيە 

ر ئەفسانەم لە پێشەنگدەری ئوتێلەكەدا بینی، هیچ جارێك قسەی لەگەڵدا نەكردم، هەموو شەوێك دەرگای پێنج ڕۆژەدا دووجا

ژوورەكەم بە كراوەی جێدەهێشت و چاوەڕوانمدەكرد... شەوی شەشەم، لە نزيك سەعات سێی بەيانیدا لەسەرخۆ دەرگاكەی كردەوە 

 (.271، 2008و()عەلی: و هاتە ژوورێ، بۆنێكی ئەفسوناوی هەبو
 

لە زۆر جێگای ڕۆمانی )بەفر( شێوازی قسەكردنی )ئیپەك( بۆ )كا( بە شێوەی چرپەيە، بۆيە )كا(ش لەو كاتانەدا زياتر گوێی 

ئیپەك بە چرپەيەكەوە بە )كا(ی گوت: كرێكارە ئیشكەرەكانی نەخۆشخانەيان بردووە بۆ )بۆ قسەكانی دەگرت و سەرنجیان دەدات 

 (.252، 2007ل()پاموک: شانۆی گەسڕينەوەی پەڵە خوێنەكانی هۆڵی 
 

خاڵی حەز و سەرنجڕاكێشان و خەياڵبردنی )زوهدی(يش بۆ )ئەفسانە( ئەو دواندن و قسەكردنە چرپەيیەی ئەفسانە بوو، كە 

بە چرپەوە وەك ئەوەی نهێنییەكی پێ بڵێت، گووتی "من )دنیايەكی جیاواز و پڕ لە خەياڵ و ئەفسوونی لای )زوهدی( دروستدەكرد 

ئەوم"... ئەها تۆ ژنی ئەويت. ئەو دەستێكی بە قژيدا هێنا و بە چرپەيەكی سوكتر لەوی پێشوو گووتی "ئا، ئەی چۆن من ژنی ژنی 

ئەوم، ژنی خاوەن ئوتێلەكەم"... بەڵام من جگە لە دەنگی ئەو ئافرەتە سیحربازە كە بەردەوام چرپەكانی لە گوێمدا دەزرينگانەوە، 

 (.171-170، 2008و()عەلی: نهێنی گەورەم نەبو

 :بەكورتی لەم بەشەشدا خاڵی هاوبەش و تێكەڵەی واتايیان بريتییە لەوەی كە
 

 .ی جووت كارەكتەر ڕۆڵ دەگێڕێتيلە هەردوو ڕۆماندا ئوتێل وەك شوێنێكی گرنگ و برەودەر بە پێوەند -1

 .ئیپەك و ئەفسانەداوێنەی چاوەڕوانی و چاوبڕينە دەرگای ژوور لەلايەن كا و زوهدی شازەمان لە هاتنی  -2

بوونی چرپە لە شێوەی قسەكردنی هەردوو كارەكتەری مێینەدا )ئیپەك ـ ئەفسانە( كە خاڵی بەهێزی ڕاكێشانی سەرنج و خەياڵی  -3

 .كا و زوهدی شازەمانە
 

لە رۆمانی )بەفر(دا دوای دروستبوونی پەيوەندی )لەسەر بنەمای خۆشەويستی(، بەهۆی سەردانە يەكلەدوای  :ـێكـســكـردنـسـ -5

ئیپەك خۆی )يەكەكانی )ئیپەك(ی كچی خاوەن ئوتێلەكە بۆ ژوورەكەی )كا(، )كا( و )ئیپەك( تا ئاستی جووتبوون دەست تێكەڵدەكەن 

وەی ڕێی پێ بدات لێی نزيك بێتەوە، دەمی نايە ناو دەمی و ماوەيەكی درێژ بەسەر قەراغی نوێنەكەی )كا( دا لاركردەوە و بێ ئە

بەڵام پێويستە لێرەدا ئاماژە بەوە بدەين رۆماننوس بۆ هاتنەئارای ئەم ڕووداوی جووتبوونە،  (.141، 2007()پاموک: ڕايمووسی

ەريان دەگرێت، بێ ئەوەی هیچ بۆچوون و ڕووداوسازيیەكی پێشینەيی لە ڕۆمانەكەدا كردووە، كە خوێنەر هەنگاو بە هەنگاو و

 .ديدگايەكی نائاسايی لەلا دروست بێت. واتە خوێنەر كاتێك بەر ئەم ڕووداوە دەكەوێت تووشی حاڵەتی لەپڕ و لەخۆوەڕوودان نابێت

ريگەر نەبێ، بۆيە )كا( هەمیشە دەكۆشا بە شڵەژانەوە كۆتايی بە ساتەكانی شادمانی بهێنێ بۆئەوەی لەدوايیدا بەدبەختییەكی زۆر كا)

هاتە سەر ئەو باوەڕەی كە ئەگەر بەو شڵەژاويیەی خۆيەوە ئیپەك كە هێشتا بەتەواوی گرفتاری ئەڤینی نەبوو بوو، لەئامێز بگرێ، 

ئەوا مەيل و لەيەككتر نزيكبوونەوەيان لەچاو تروكانێكدا دەبێتە تۆز و تەفرو تونا دەبێ، كامەرانی پێ ڕەوانەبینراوی، بە 

يەكی پێ ڕەوابینراو و بە چاوی نزم تێڕوانینەوە كۆتايی پێ دێ و ئەم بیركردنەوەيش سەبووری پێ دەبەخشی. بەڵام ڕەتكردنەوە

بارەكە تەواو پێچەوانە كەوتەوە. ئیپەك باوەشی بە ئەودا كرد. چێژيان لە گوشین و لەباوەشگرتنی يەكتر وەردەگرت، بە پەرۆشەوە 

كی كورت هەستی بە خرۆشێكی زۆر بەهێزی زايەند ەدۆشەكەكە. )كا( بە ماوەيكەوتنە ڕامووسانی يەكتر و كەوتنە سەر 

 (.140، 2007د()پاموک: كر
 

بەهەمان شێوە لە ڕۆمانی )غەزەلنووس(يشدا دوای يەكترناسین و دروستبوونی پەيوەندی )لەسەر بنەمای جنسی( بەهۆی 

شەو بوو، )سەردانەكانی ئەفسانە )ژنی خاوەن ئوتێلەكە( بۆ ژوورەكەی زوهدی شازەمان، تا حاڵەتی جووتبوون پێكەوە دەخەون 

ەكرد، ئەو هەستەی كە خیانەتدەكەيت سیحراويترين هەستی ناو مرۆڤە... هێندە دەزانم من و ئەو ماچماندەكرد، من و ئەو خیانەتمان د

لەسەرخۆ، بە ئیشێكی ورد و دوورو درێژ ڕووتبووينەوە... من و ئەو سیحری ئارەزوويەكی گەورە كێشیدەكردين، ئەوەی ببینە 

پێكەوە خەوتنی زوهدی شازەمان و ئەفسانە  (.274-273، 2008ک()عەلی: دوو لەش تا ئەندازەی خەياڵ يەكتری بدەينە دەست يە

شەوی شەشەم لە )هێندە لەپڕ و بێ پێشەكییە، خوێنەر تووشی شۆك و گومان دەبێت و بە ئاسانی ڕووداوەكەی بۆ هەزم ناكرێت 

ن و نزيك سەعات سێی بەيانیدا لەسەرەخۆ دەرگاكەی كردەوە و هاتە ژوورێ، بۆنێكی ئەفسوناوی هەبوو... چراكەی دانەگیرسا

لەسەر لێواری قەرەوێڵەكەم دانیشت. نیمچە ڕووت لەناو جێگاكەمدا چاوەڕوانمدەكرد، هەستم بە دەستە ناسك و ئەفسوناويیەكانی 

كرد لەسەر شانم... نازانم چ يەكێك لە ئێمە هەوايەك زياتر هاتە پێشێ بە جۆرێك ڕێگا بۆ يەكەمین ماچ خۆشبكات. هیچ شتێك لەم 

)عەلی: ماچ ئەفسوناويتر نییە، لەگەڵ يەكەمین ماچدا شەريعەت و دەستورە ترسناكەكانی دونیا بێدەنگدەبن( سەر ئەستێرە لە يەكەمین

. واتە دوو كەس كە پێشتر بە هیچ جۆرێك يەكتريان نەناسیبێت و تەنانەت هەر يەكتريشیان نەبیینیبێت، بەڵام (271-272، 2008

تە ژووری میوانەكەيان لە هۆتێلەكەو لەگەڵی جووت ببێت! ئەمە هەم دوای چەند قسەيەكی كەم و دوای شەش شەو ژنەكە بچێ

كارێكی چاوەڕوان نەكراوەو هەم هیچ ئامادەكاريیەكی پێشوەختەشی بۆ نەكراوە، بۆيە قبووڵكردنی ئەم كارە بەلای خوێنەرەوە ئاسان 

و لۆژيكی لەناو پرۆسەی  نییە و زياتر لە دەستێوەردانی نووسەر دەچێت، نەك ڕووداوێك بێت بەشێوەيەكی ئاسايی

 .گێڕانەوەگەريیەكانی ڕۆمانەكەدا ڕووبدات
 

 :بە كورتی لێرەش ڕووی لێكچوون و كاريگەری بەدی دەكەين، بەوەی كە

هەردوو كارەكتەر لە شوێنێكی هاوبەشدا "ئوتێل" بە ئەزموونی سێكسكردندا تێدەپەڕن، بەجۆرێك )كا( لەگەڵ كچی خاوەنی ئوتێلەكە 

 .شازەمان(يش لەگەڵ ژنی خاوەنی ئوتێلەكە، كە )ئەفسانە(يە دەخەون )ئیپەك(، )زوهدی
 

 :هــەنـدێـك لـێكــچـوونی دیـكـــە -6
 

لێرە مرۆڤ خەون بە مردنەوە )لە ڕۆمانی )بەفر(دا )كا( دەڵێت خەڵكی ئێرە )مەبەست شاری قارسە(، خەون بە مردنەوە دەبینن - 

لە ڕۆمانی )غەزەلنوس و باخەكانی خەياڵ(يشدا )زوهدی شازەمان( دەڵێت: (. 189، 2007()پاموک: دەبینن نەك بە ژيانەوە

 (.482، 2008ن()عەلی: كەسانی ئەم شارە، خەڵكانێكن لە ئازارەكانیاندا تەراكەوتە و لە خەونەكانیاندا بێ وێنەبوو)

بیری كردەوە كە بە هاتنی لە ئەستەمبوڵەوە بۆ قارس  سەرەتا))كا( بەشێوەی مۆنۆلۆگ گەڕانەوەی بۆ قارس بە هەڵە دەزانێت  -

)زوهدی شازەمان(يش هەر بە شێوە و تەكنیكی مۆنۆلۆگ سەبارەت بە  (.254، 2007)پاموک:  (كارێكی چەند گەوجانەی كردووە

چی دەكەيت لەم  دەنگێك لە دڵما پێدەگووتم بڕۆ... جانتاكەت هەڵگرە و بگەڕێرەوە، تۆ)گەڕانەوەی خۆی هەمان تێڕوانینی هەيە 

 (.114، 2008ە()عەلی: شارە پیس
 

هەبوونی )ئیپەك( لە ئوتێلی )بەفر پالاس( هۆكاری سەرەكی كەمەندكێشكردنی )كا( و مانەوەو جێگیربوونیەتی لەو ئوتێلەدا، كە  -

باوك و خوشكەكەيدا  تانەر پێشی گوتبوو ئیپەكی هاوڕێی شۆخ و شەنگی سەردەمی زانكۆيان لە قارسە... و لەگەڵ))ئیپەك(ی لێیە 

)پاموک:  ە(لە هۆتێلی بەفر پاڵاس دەژی )كا( بەدەم گوێڕاگرتنەوە بۆ قسەكانی تانەر... بیری لە جوانی شۆخی ئیپەك كردبووەو

بینینی ژنی خاوەن ))زوهدی شازەمان(يش )ئەفسانە( بە هۆكاری مانەوە و جێگیربوونی خۆی دەزانێت لەو ئوتێلەدا (. 40، 2007

http://dx.doi.org/10.25098/6.1.3


 55-36ص:                                 الـســليمانية   –المجلة العلمية لجامعة جيـهان                             

   2022حزيران ،  (1)العدد –( 6)المجلد                                      
ISSN 2520-7377 (Online), ISSN 2520-5102 (Print)                               

 

  DOI: http://dx.doi.org/10.25098/6.1.3 
 51 

     Distributed under the terms and conditions of the License 4.0 (CC BY-NC-ND 4.0) 

 

يەكی گەورە بوو بۆئەوەی لەو ئوتێلەدا بمێنێتەوە، لە ماوەی ئەو هەفتەيەدا چەند جارێك بیری لە گۆڕينی ئوتێلەكە ئوتێلەكە هۆ

كردبووەوە، بەڵام ئەو چرپە ناسكە وەستاندی... هەندێكجار مرۆڤ تەنیا لەپێناوی يەك ئافرەتدا بە جێگايەكی دونیاوە 

 (.171-170، 2008ت()عەلی: دەنوسێ
 

 ()كا( گوتی: با من و تۆ پێكەوە لەم شاری قارسە هەڵبێین)وەی ديالۆگی ڕاستەوخۆ داوا لە )ئیپەك( دەكات هەڵبێن كا( بە شێ) -

()پاموک: پێويستە هەرچی زووترە زەماوەند بكەين و پێكەوە لێرە هەڵبێین... لەتەكمدا دێی؟)، يان دەڵێت: (140، 2007)پاموک: 

ئەو لەزەتە )چەوانەيی و بە تەكنیكی مۆنۆلۆگ لای )زوهدی شازەمان(يش دەبینرێت هەمان بیر بە شێوەی پێ (.188-189، 2007

خەياڵیانەی لەگەڵ ئەودا دەمبینی لەوە گەورەتربوون بتوانم ئاسان جێیانبهێڵم و بڕۆم، بەڵام نەشمدەتوانی پێشنیاری ئەوەی بۆ بكەم 

حرەی من بە ئەفسانەوە گرێدەدات تەنیا لەم شارەدا لەگەڵمدا هەڵبێت و پێكەوە بچین بۆ وڵاتێكی تر، هەستمدەكرد ئەو سی

 (.365، 2008ت()عەلی: كاردەكا
 

ی لە جاويدی كارمەندی هۆتێلەكە كە لە هۆڵی بنمیچ بەرزی پێشوازی هۆتێلەكەدا سەيری تەلەفزيۆنی 203كا( كلیلی ژووری ) 

 (.40، 2007ی()پاموک: دەكرد، وەرگرت و چووە ژوورەكەی خۆ
 

شەو درەنگ هەستا و گەڕايەوە بۆ ساڵۆنە )ی پێشوازی و بەسەرهات لای )زوهدی شازەمان(يش دەبینرێت هەمان ديمەنی هوڵ

بچووكەكەی پێشدەم پێشەنگدەری ئوتێلەكە... لە ساڵۆنی ئوتێلەكەدا ئەو پاسەوانە ڕيوەڵە ئەسمەرەی بینی بە سمێڵێكی بژ و ژاكا و 

 (.172، 2008د()عەلی: ڵەق سەيری كەناڵە ئیرۆتیكییەكانی دەكردوو چاوی ماندووەوە، لە بەردەم تەلەفزيۆنەكەدا ئەب
 

لە كۆتايیدا پێويستە سەبارەت بە مێژووی بڵاوبوونەوەی ئەم دوو ڕۆمانە ئاماژە بەوە بكەين ڕۆمانی )بەفر(ی ئۆرهان پاموك 

بە  2008بەختیار عەلی ساڵی بە زمانی توركی بڵاوكراوەتەوە، بەڵام ڕۆمانی )غەزەلنووس و باغەكانی خەياڵ(ی  2002ساڵی 

زمانی كوردی بڵاوكراوەتەوە، واتە ڕۆمانی )بەفر( پێشتر بڵاوكراوەتەوە، ئەمەش بەرەو ئەوەمان دەبات بڵێین دەستنیشانكردنی 

كات و زمانی بڵاوبوونەوەی دەق، جگە لەوەی يەكێكە لە پرەنسیپەكانی قوتابخانەی بەراوردكاری فەڕەنسی، يەكێكیشە لە هۆكارە 

ی بەسەر يرەكییەكانی يارمەتیدەری توێژەری بەراورد بۆ دۆزينەوەی كاريگەريیە ئەدەبییەكان، كە كام بەرهەم كاريگەرسە

ئەويترەوە هەبووە، ئەمەش لەكاتی لێكۆڵینەوە و وردبوونەوە لە دەقەكان و پرۆسەی بەراوردكردنیان و دۆزينەوەی خەسڵەتی 

هەيە و زۆر شتی ون و ناديارمان بۆ ئاشكرا دەكەن، ئەمە جگە لەوەی دەبنە خاڵێكی كەسێتی و واتا تێكڕژاوەكاندا، گرنگیی خۆی 

 .گرنگی يەكلاكەرەوە لە دەستنیشانكردنی ڕادەی كاريگەری و بڕيارەكانی توێژەردا
 

دوو  هەر لێرەدا پێويستە ئاماژە بە چاوپێكەوتنێكی بەختیار عەلی بكەين كە لە باسكردنی دۆزينەوەی ڕووی لێكچوونی نێوان

لەجیاتی قسەكردن لەسەر پێوەنديی ئەدەبیاتی ئێمە بە ئەدەبیاتی جیهانەوە، قسە دێتە ))كارەكتەری نێو دوو ڕۆمانی جیاوازدا دەڵێت: 

سەر ئەو خەياڵپڵاوە  بیمار و دەردەدارەی كە دەڕوات لێرەو لەوێ تێكست دەخوێنێتەوە و دێتەوە دەڵێت: خوێنەرانی ئازيز ڕۆمانێك 

اوێك دەكات كە كوژراوە، ڕۆمانێكی تريش هەيە هەر باسی پیاوێك دەكات كە كوژراوە، كەواتە ڕۆمانی دووەمیان لە هەيە باسی پی

 :ئەوەی لەم وتەيەدا بەديدەكرێت سێ شتە (.66، 2002)عەلی: يەكەم دزراوە((
 

 .خۆخستنە جێی ستەملێكراو بە مەبەستی بەخشینی حەق و ڕەوابینین بە خود یـەكـەميـان:

ساناكردنەوەی ئەو ڕووە لێكچوون و نزيكايەتییە زۆرەی كە كارەكتەر يان ڕووداو يان هەر ڕەگەزێكی تری  يـان:دووەم

ڕۆمانەكانییەتی لەگەڵ ڕۆمانەكانی دونیا، كە نەيتوانیووە باش هەزمیان بكات، ئەمەش وای كردووە بەرهەمەكانی زۆرترين گومان 

 .لەدەوری خۆيان كۆبكەنەوە

ئێمە پێمانوايە هیچ توێژەرێك ناتوانێت بیسەلمێنێت و بڵێ كۆی ڕۆمانێكی بەختیار عەلی نەك بە تەنیا ئەم ڕۆمانە  سـێيـەميـان:

وەرگیراوە يان دزراوە، بەڵكو لێكچونەكان لە ئاستی بەشن نەك گشت، هاوبەشیی بابەتەكانیش لەنێو دوو ڕۆمان يان زياتردا زۆر 

مان ئايديا و فەنتازيا و ڕووداو و وەسف و بەسەرهاتدا دەبینێتەوە، كە ئەگەر ديدێكی نوێ ئاسايیە، ئاسايی نەبوونەكەی خۆی لە هە

نەخاتە سەر ئەو بابەتە هاوبەشە يان لايەنێكی ناڕوون لای خوێنەر ڕوون نەكاتەوە و ئاشنای نەكات بە پنتێكی نوێ، لەڕاستیدا 

 .نابینێتەوە وەرگیراوە و ڕێژەی داهێنانی ئەو بەشەش لە ئاستێكی بەرزدا خۆی
  

جگە لەمانە باسكردن لە جەمسەری پەيوەنديی نێوان ڕۆمانی كوردی و ڕۆمانی جیهانی تەنیا لەڕێگەی هەنگاوەكانی بەراوردەوە 

دەبێت، بەراورديش هێندەی كاركردنە لەسەر ڕووی لێكچوون و نزيكايەتی هێندە كاركردن نییە لەسەر ڕووی جیاوازی. بۆيە ئەو 

"لەجیاتی قسەكردن لەسەر پێوەندی ئێمە بە ئەدەبیاتی جیهانییەوە" لەڕاستیدا پێچەوانەی وتەكەی خۆيەتی، چونكە قسەيەی كە دەڵێت: 

توێژەرێك نییە لە باسكردنی ئەدەبیاتی كوردی و جیهانیدا پەنا نەباتە بەر پرۆسەی بەراوردكردن. لێرەشەوە دەتوانین بگەينە ئەو 

نی )بەفر( بەسەر ڕۆمانی )غەزەلنوس و باغەكانی خەياڵ(دا، ڕاستییەكی حاشاهەڵنەگرە ئەنجامەی كە ئامادەيی و تێكڕژانی ڕۆما

و نموونەكانی پێشووترمان گەواهیی ئەم بۆچوونەمان بۆ دەدەن، بەپێچەوانەی هەندێك بۆچوون كە پێیان وايە زۆرجار لێكنزيكی 

ن لێكچوونی دوو كارەكتەری ڕۆمان جیاواز، وێنەكان و هاوسێیەتی ڕووداوەكان و يەكگرتنەوەی خەياڵی ڕۆماننووسان يا

ويستی خۆيان يەكدەگرنەوە، ئەشێت ئەم بۆچوونە بۆ هاوسەرچاوەيی يان هەندێك دياردەی نائاگا، يان بۆ  پرۆسەيەكی خۆيیە و بەبێ

، بەڵام بۆ هەندێك لايەنی تری وەك ناو دونیای عیرفان و جیهانی تەسەوف و لێكنزيكیی ڕۆحەكان تا ڕادەيەك ڕاستی تێدابێت

 .ڕووداوگەلی وەك ئەم دوو ڕۆمانە نە قەناعەتپێكەرە و نەجێگای باوەڕە
 

لەڕاستیدا لێكنزيكیی گێڕانەوەكان و لێكچوونی ڕووداوەكانی هەردوو كارەكتەر، كە ئەوەندە لێك نزيكن دەگاتە ئاستی يەكبوون، 

غوربەتی )كا(ی ڕۆمانی )بەفر(ی ئۆرهان پاموك و ڕاستەوخۆ ئەو ئەنجامەمان دەدات بەدەستەوە، كە كاريگەريی كارەكتەری 

بەسەرهاتەكانی، لەسەر كارەكتەر )زوهدی شازەمان(ی ڕۆمانی )غەزەلنوس و باغەكانی خەياڵ(ی بەختیار عەلی، بەجۆرێكە 

ئاگايانە  سنووری نائاگايی بەختیار عەلی  تێپەڕاندووە، لە زۆر شوێندا هەست بە جووينەوە و وەرگرتنی وەكیەك و كارتێكردنێكی

دەكەين لە ڕۆنانی ڕووداوەكان و كێشانی وێنەكان و چنینی گێڕانەوەكانی پەيوەست بە بابەتی غوربەت و گەڕانەوەی هەردوو 

كە، چونكە خودی بەختیار عەلی جگە لەوەی ئاگاداری ئەم بەرهەمەی پاموكە و پێشەكیی بۆ ڕۆمانی وەرگێڕدراوی رەكارەكتە

لەم نووسینە كورتەدا هەوڵ دەدەم شتێكی زۆر بچووك لە ))دووەتەوە كە بە پاموك سەرسامە "بەفر" نووسیوە، ئەوەشی نەشار

و زۆرينەی بەرهەمەكانی پاموكی خوێندووەتەوە و پێی وايە ئاستێكی ( 7، 2007(()پاموک: سەرسامی خۆم بە پاموك باس بكەم

)لە ڕۆمانی قەڵای سپیدا پاموك يەكێك لە شاكارە گەورەكانی بەرزی ئەدەبییان هەيە و لە پلەی باڵادان، ئەوەتە لەم ڕووەوە دەڵێت: )

خۆيمان پێشكەش دەكات، گەرچی من ئێجگار سەرسامم بە ڕۆمانی ناوم سوورە، بەڵام وەك تێكستێكی هونەری قەڵای سپیم پێ 

رۆمانەكانی پامووك  ا دەنێت، كە بەدواتە بەختیار عەلی خۆی دان بەو راستییە (.16، 2007(()پاموک: كامڵتر و وەستايانەترە

سەرسامە، ئێمەش پێمان وايە ئەم سەرسامییە بووەتە هۆی كاريگەربوونێكی زۆر بە ڕۆمانەكانی پاموك و بیرۆكەی ئەفراندنی 

كەسێتیی )زوهدی شازەمان(ی لە پاموكەوە وەرگرتووە. بۆيە هەر لێرەشەوە هەست بە بوونی بابەتێكی خواستراو دەكەين كە 

وەكیەكی و نزيكايەتییە، وەكیەكییەك كە خۆی لە بۆتەی كارەكتەرێكدا دەبینێتەوە و هەمان كارەكتەريش هەڵگری گەلێك سیمای 

دەبێتە هەڵگر و نوێنەری ئەو بابەتە خواستراوە، ئەو بابەتە خواستراوەش بەجۆرێكی ئەوتۆ تەوزيف نەكراوە و نەبووەتە هۆی 

ئاست بەرزتر، بەڵكو درێژكراوەی هەمان خەسڵەت و ڕووداو و جیهانبینیی بەرهەمهێنانی ئايديا و جیهانبینیی جیاواز و داهێنانی 

كارەكتەرە خواستراوەكەيە، كە بێگومان ئەمەش دەبێتە هۆی نزمبوونەوەی ئاستی ئەو بەشانەی كە كارەكتەری غوربەتی )زوهدی 

اوە، بەڵكو لەبەرگرتنەوەی شازەمان( ڕۆڵی تێدا دەگێڕێت، چونكە ناتوانێت خۆی بێت، ڕۆحێكی خۆيیبوونیشی پێنەبەخشر

كارەكتەرێكی ترە و بووەتە نمايشكارێكی ڕووداو و بەسەرهاتەكانی كارەكتەرێكی تر، كە )كــا( يە. ئەگەرچی كارەكتەری  رۆمانی 

ن بەفر تەنها يەك ناوی هەيە ئەويش )كا(يە، بەڵام كارەكتەرەكەی رۆمانی )غەزەلنوس و باخەكانی خەياڵ( دوو ناوی هەيە كە بريتی

 ە(لە )زوهدی شازەمان( و )ماجەلانی راستەقین
 

 ئـــــەنـجـــــــام:

دياردەی خواستن و سوودوەرگرتن لە ئەدەبیاتی يەكتری، دياردەيەكی ئاسايیە و لە سەرجەم ئەدەبیاتی جیهانیدا بوونی هەيە، بە  -1

كاريگەريیەكە، نەك دووبارەكردنەوەی وەك يەكی مەرجێك ببێتە مايەی بەرەوپێشبردنی ئەدەبیاتی خۆماڵی و تێپەڕاندنی سەرچاوەی 

 ئەو، چونكە گەر وا بوو دەبێتە هۆی نزمبوونەوەی ئاستی داهێنان و بێ پێزكردنی بەرهەمەكان.

دياردەی كاريگەری هێڵێكی پتەوە بۆ بەستنەوەی ئەدەبیاتی خۆماڵی بە ئەدەبیاتی جیهانی و دروستبوونی پەيوەندی و  -2

ەكتری، ئەمە سەرباری هۆكاری پێكهێنانی بەشێك لە ئەدەبیاتی جیهانی و دەرخستنی پێگەی ئەدەبی خۆماڵی هەماهەنگیكردن لەگەڵ ي

 و ئاستی ڕەسەنی و داهێنانكاری لەناو ئەو ئەدەبیاتە جیهانییەدا.

ر عەلی خاڵی هاوبەش و لێكچوونی ڕۆمانی "بەفر"ی ئۆهان پاموك لەگەڵ ڕۆمانی "غەزەلنوس و باغەكانی خەياڵ"ی بەختیا -3

لە ئاستی بەشە نەك گشت، بەجۆرێك كە خۆی لە كاريگەريی كارەكتەری سەرەكی "كـــا" لەسەر كارەكتەری سەرەكی "زوهدی 

 شازەمان"دا دەبینێتەوە، واتە كاريگەريیەكە لە ئاستی ڕەگەزێكی ڕۆماندايە كە كارەكتەرە نەك كۆی ڕەگەزەكانی تری ڕۆمان.

ۆمانی "غەزەلنوس و باغەكانی خەياڵ"دا "زوهدی شازەمان" ڕۆڵی تێدا دەگێڕێت، هەست بە لە زۆرێك لەو بەشانەی كە لە ڕ -4

وەرگرتن و جووينەوەی هەمان ئەو ديالۆگ و ڕووداو و بەسەرهاتانە دەكەين كە "كـــا" لە ڕۆمانی "بەفر"دا گێڕاوێتی، تا ئەوەی 

بكەين، بێگومان ئەمەش دەوری سەرەكی دەبێت لە سەربەخۆيی و ڕۆحیەتی خۆيیبوونی "زوهدی شازەمان"  گومان لەسەر

  هێنانەخوارەوەی ئاستی داهێنانی ئەو بەشانەی كە "زوهدی شازەمان" ڕۆڵیان تێدا دەگێڕێت.

 ـەرچــاوەكــان:ســ

 :ڕۆمـــــان 

 ، بەفر، و: بەكر شوانی، دەزگای چاپ و بڵاوكردنەوەی ئاراس، هەولێر.(2007)ئۆرهان، پاموك -

 ، غەزەلنوس و باغەكانی خەياڵ، چاپخانەی ڕەنج، سلێمانی.(2008)بەختیار، عەلی -

 :كـتێب 

 زمـــانی كــوردی: 

  ، پێكهاتە و ڕاڤەی دەق، و: مەسعود بابايی، كتێبی يەكەم، چاپخانەی ڕەنج، هەولێر.(2004)بابەك، ئەحمەدی -

 و بڵاوكردنەوەی ئاراس، هەولێر.، زمان، ئەدەب و ناسنامە، دەزگای چاپ (2012)هاشم)د(، ئەحمەد زادە -

، فەرهەنگی زاراوەی ئەدەبی و ڕەخنەيی، بەڕێوەبەرێتی چاپ و بڵاوكردنەوەی سلێمانی، (2011)نەوزاد ئەحمەد، ئەسوەد -

 چاپخانەی بینايی، سلێمانی.

  ، مەنفاو خوێندنەوە، لە بڵاوكراوەكانی پاشكۆی ڕەخنەی چاودێر، سلێمانی.(2008)توانا، ئەمین -

 ، لەسەر باڵی هەورەوە، دەزگای چاپ و بڵاوكردنەوەی ئاراس، هەولێر.(2011)حەمە سەعید، سەنحە -

، پرينسیپەكانی ئەدەبناسی بەراورد، و: ئەنوەر قادر محەمەد، بەڕێوەبەرێتی چاپ و بڵاوكردنەوەی (2011)ئالیكساندەر، ديما -

 سلێمانی، چاپخانەی كەمال، سلێمانی.

، چیرۆكی هونەريی كوردی، شێوە و شێواز و بونیاد، دەزگای توێژينەوە و بڵاوكردنەوەی موكريانی، (2008)زاهیر، ڕۆژ بەيانی -

 چاپخانەی خانی )دهۆك(.

، ئەدەبی بەراوردكاری، و: هەژار ڕەحیمی، دەزگای توێژينەوە و بڵاوكردنەوەی (2011)محەمەد عەبدولسەلام، كەفائی -

 ر.موكريانی، چاپخانەی ڕۆژهەڵات، هەولێ

  ، ئەدەبی بەراوردكاری، چاپخانەی كۆڕی زانیاری كورد، بەغدا.(1978)عەزيز، گەردی -

 ، بەختەوەری و بێدەنگی، چاپ و ئۆفسێتی دەزگای سەردەم، سلێمانی.(2004)مەريوان وريا، قانع -

 ، خوێنەری كوشندە، كۆمەڵە وتار، چاپخانەی ڕەنج، سلێمانی.(2005)بەختیار، عەلی -

 ، ديلان، شاعیر و ئازاديخواز، چاپخانەی كۆڕی زانیاری عێراق، بەغداد.(1981)دڵشاد، عەلی -

 كوردی، دەزگای چاپ و پەخشی سەردەم، سلێمانی. -، فەرهەنگی "شیرين"ی نوێ، عەرەبی(2007)فازيل، نیزامەدين -

وەرگێڕانی: ئەنوەر قادر محەمەد، مەڵبەندی ، تیۆريی ئەدەبی و شێوازناسی، ئامادەكردن و (2010)پیتەر و دانەرانی تر، هاڵبێرگ -

 كوردۆلۆجی، سلێمانی.

 ، هونەری شیعر، و: حمید عزيز، چاپخانەی )الزمان(، بەغدا.(1979)هۆراس -

، توێژينەوەی تیۆری ئەدەبی )پێناسەيەكی پوخت(، و: عەبدولخالق يەعقووبی، دەزگای توێژينەوە و (2006)ڕاجێر، وێبستێر -

 موكريانی، چاپخانەی وەزارەتی پەروەردە، هەولێر.بڵاوكردنەوەی 

 ، واقیعییەتی نوسەر، و: دڵشاد خۆشناو، بەڕێوەبەرێتی چاپ و بڵاوكردنەوەی سلێمانی، سلێمانی.(2009)ماريۆ فارگاس، يۆسا -

 زمــانی عـــەرەبی:

 المجلد الاول، بیروت.والنشر،  ةباعطر(، دار صادر للث، لسان العرب، حرف )ا(، باب )الا(2000)ابن منظور -

 ، مقدمە فی نظرية المقارنە، دار الكرمل، عمان.(1987)عزالدين، المناصرە -

 ارة والاغتراب، دار الشٶون العامە، بغداد.ض، تاملات فی الح(1986)عزيز السید، جاسم -

 اتحاد الكتاب العرب.، الاغتراب فی الشعر العراقی المعاصر)مرحلە الرواد(، منشورات (1999)يضمحمد را، جعفر -

 ، فی الادب المقارن، دار اسامە للنشر والتوزيع، عمان. (2001)نجم عبدالله)د(، مظكا -

 والابداع، المٶسسة العربیە للدراسات والنشر، ط. الاولی، بیروت. ة، مقدمە فی الموهب(1992)يوسف)د(ي، امطق -

 بعة البولسیە، لبنان. طزغیب، ال ، الادب المقارن، ت: هنری(1978)ماريوس فرانسوا، غويار -

 ، الانسان والاغتراب، سعدالدين للطباعة والنشر، القاهرە.(1985)مجاهد عبدالمعنم، مجاهد -

 للدراسات والنشر، بیروت. ة، المٶسسة العربی1، فی اشكالیات النقد العربی الجديد، ط (1997)شكری عزيز)د(، یضما -

 ة، مصر.ض، الادب المقارن، دار نه)بدون سنە طبع(محمد غنیمی، هیلال -

 زمــانی فـــارســی:

 ، اشنائی با نقد ادبی، انتشارات سخن، چاپ: هشتم، تهران.(1388)عبدالحسین)د(، زرين كوب -

لاحهای ادبیات ط، واژەنامە هنر داستان نويسی، فرهنگ تفصیلی اص(1388)میمنت میر، والقدر(ذصادقی ) -جمال میر، صادقی -

 اپ دوم، نشر كتاب مهناز، تهران.داستانی، چ

 

 زمــانی ئينگـلـيزی:

-J.A.Cuddon(1385) (revised by C. E. Preston), The Penguin Dictionary of Literary Terms   and  

Literary Theory.انتشارات رهنما، چاپخانە: حافظ، تهران بهاری , 

-Dr. Ernest Klein(1966), A comprehen sive, Etymological Dictionary Of The English Language, 

Elsevier Publishing Company, Amsterdam. 

 :نـامــەی ئـەكــادیـمی 

 بە زمانی کوردی:

، تەكنیك لە كۆمەڵە چیرۆكی "گوڵی ڕەش"ی شێرزاد حەسەندا، نامەی ماستەر، زانكۆی سلێمانی، (2012)سنور قادر، فەرەج -

 مرۆڤايەتییەكان، سكوڵی زمان.فاكەڵتی زانستە 

، ڕوانینێكی ڕەخنەيی لەسەر نووسینەوەی مێژووی ئەدەبی كوردی، نامەی دكتۆرا، (2012)هەژار ئەحمەد، عەبدولغەفوور -

 زانكۆی سلێمانی، فاكەڵتی زانستە مرۆڤايەتییەكان، سكوڵی زمان.

 بە زمانی تورکی:

-BRANN RİLEY, NATHANİEL(2007), ORHAN PAMUK’UN KAR’INDA EPİGRAFİK İLİŞKİLER, 

Yüksek Lisans Tezi, Türk Edebiyeti Bölümü Bilkent Üniversitesi, Ankara Haziran. 

 

 :گـۆڤـــار 

 .، هەولێر171، چەند وانەيەكی بەراوردی ئەدەبی، گۆڤاری ڕامان، ژ: (2011)عادل)د(، گەرمیانی -

 .هەولێر، 73گۆڤاری ڕامان، ژ: (چاوپێکەوتنی 2002)بەختیار ،عەلی -

(، 1882 -1806( و مەولەوی تاوگۆزی )1273 -1207، دەقئاوێزانی مەولانای ڕۆمی )(2006)ئەنوەر قادر)د(، محەمەد -

 .، سلێمانی18گۆڤاری زانكۆی سلێمانی، ژ: 

 :پێگەی ئينتەرنێت 

 بە زمانی ئينگليزی: -

-  http;//arsiv.ntv.com.tr/news/131480.asp. 

 زمانی تورکی:بە  -

- https://www.edebiyatfakultesi.com/kar.htm?fbclid=IwAR2PpE43Hla4OSiAzNBOyGQAiYOB3LR

6vIh56KmqzHBG0afVHMP2Oc951Qs 

- https://www.edebiyatfakultesi.com/kar.htm?fbclid=IwAR2PpE43Hla4OSiAzNBOyGQAiYOB3LR6

vIh56KmqzHBG0afVHMP2Oc951Qs 

